“Spomenar dobojskih izviđača“ objavljen je u junu 2005. godine, a njegova svečana promocija obavljena je 22. juna 2004. godine, u Umjetničkoj galeriji Centra za kulturu. U prisustvo gotovo stotinu dobojskih nekadašnjih i sadašnjih izviđača, o uspomenama mladih Doboja govorili su Jovanka Stojčinović-Nikolić, Momčilo Spasojević i Dragan Vasić, kao i autor Goran Rubil. Promociju je uljepšao i hor Muzičke škole u Doboju. Spomenar po cijeni od 5 KM može se nabaviti u prostorijama Topeer-a, kao i na štandu knjiga u Titovoj ulici kod Branislava Jovnovića, ispred prodavnice „Afrodita“ 
Skautski  pokret   kao   pokret   mladih i pokret  za  mlade

Zvanično je osnivanje skautske organizacije 1907. godina, kada je engleski general Baden Powel organizovao prvi eksperimentalni logor na ostrvu Braunsi (Velika Britanija) na kojem je učestvovalo 22 dječaka, organizovanih u četiri patrole: Bikovi, Gavranovi, Ovnovi i Vukovi. Impresioniran oduševljenjem dječaka koji su bili u Kampu, Baden Powel napisao je knjigu Izvidništvo za dječake - prvi priručnik o skautizmu. U 1910. godini osniva se i ženska organizacija skauta i od tada, skautizam se širi svijetom a sinonimi iz prirode postaju nadimci skauta i nazivi njihovih jedinica. 
Na prostorima koje su 1918. godine ušle u sastav Kraljevine Srba, Hrvata i Slovenaca skautska organizacija postojala je i prije I svjetskog rata, a nakon njegovog završetka, u 1919 godini objedinjeni su sokolska i skautska organizacija kada je dogovoreno da naziv i znak budu sokolski a program i metod rada izvidnički. Naredne godine, rukovodstvo izvidničke organizacije je odlučilo da se izdvoji iz Sokolskog saveza i formira svoj – Savez izvidnika i planinki, kako zajednička organizacija nije uspješno djelovala. Predstavnici jugoslovenskih skauta učestvovali su u Parizu 1922. godine na osnivačkom sastanku Svjetske organizacije skautskog pokreta. Moto skauta bio je i ostao “Budi spreman”a slogan “Učiniti jedno dobro djelo svaki dan”.  Najznačajniji trag u jugoslovenskoj skautskoj organizaciji ostavio je Dr. Miloš Popović – Stari Bor, iz Beograda, koji je i kao osnivač i kao dugogodišnji starješina glavnog stana radio na popularizaciji skautske organizacije. Zbog II svjetskog rata izvidnički rad je prestao 1941. godine, a najveći broj skauta uključio se u narodnooslobodilačku borbu. 
Područje djelovanja skauta bilo je podijeljeno u župe a svako mjesto organizovalo je svoj steg (organizacionu jedinicu). Održavana je i veza sa Sveslovenskim skautskim savezom, a predstavnici jugoslovenskih skauta učestvovali su na svim svjetskim džemborijima (smotrama) i koneferencijama. Na žalost, nema podataka da li je u Doboju prije II svjetskog rata djelovao neki od skautskih stegova.

Značka skauta svijeta čine tri krinova cvijeta sastavljena pri dnu (kao znak vitezova u krstaškim ratovima). Preko sredine uzdužno je magnetna igla, što je znači da je skaut snalažljiv u svakoj prilici. Na dva krajnja cvijeta nalazi se po jedna petokraka zvijezda, što znači da skauti postoje na svih pet kontinenata. Oko ovog znaka dodat krug od konopa na čijem donjem dijelu je čvor, što simbulizuje jednistvo skautskog pokreta širom svijeta i bratstvo njegovih članova. Značka jugoslovenskih skauta je na sredini preko magnetne igle imala državni grb - dvoglavi orao sa krunom. Skautska boja je bijela na kraljevsko purpurnoj pozadini. U heraldici, bijela predstavlja čistoću a kraljevska purpurna boja označava vođstvo i pomoć drugim ljudima.

Nakon završetka II svjetskog rata, izvidnička organizacija nije odmah obnovljena jer je prednost data formiranju i radu pionirske i omladinske organizacije. Međutim, skautski duh je još uvijek bio prisutan kod velikog broja predratnih skauta i oni elemente skautskog života unose i u ove organizacije. Aktivnosti na osnivanju nove izviđačke organizacije započete su 1951. godine formiranjem inicijativnih odbora u tadašnjim republikama, a nakon što su osnovani republički savezi izviđača, 8. februara 1953. godine i zvanično se osniva Savez izviđačkih organizacija Jugoslavije. Predratni skauti bili su i prve vođe u novoj organizaciji, pronalazila se ponegdje predratna literatura, organizovale su se prve akcije i tečajevi. Naredne godine, od 1. do 5. maja organizuje se i Prva smotra izviđača Jugoslavije, na Banovom Brdu u Beogradu.

Izviđačka organizacija u Bosni i Hercegovini osnovana je u junu 1952. godine, a prvi logor - škola za načelnike odreda održana je u Vitini kod Ljubuškog, od 5. jula do 4. avgusta iste godine. Nakon završetka škole, svi učesnici su proveli i pet dana na ljetovanju u Trpnju.


Umjesto predratne značke skauta, novi znak je zeleni javorov list, što označava život u prirodi i plemenitost; sa tri kraka, što označava tri člana zavjeta; u sredini lista nalazi se crvena petokraka zvijezda kao simbol progresa i međunarodne solidarnosti. Iza zvjezde postavljena je vertikalna magnetna igla kompasa plave boje, u dvije nijanse, koja označava snalažljivost. Ispod lista nalazi se traka sa savijenim krajevima, bijele boje, a obrubljena je crvenom bojom. Ispod trake nalazi se čvor, koji predstavlja razne vještine. Ovaj znak je kasnije neznatno redizajniran, a početkom devedesetih godina sada samostalni savezi umjesto zvijezde petokrake unijeli su skautski krin u bojama nacionalne zastave ili jedne boje ili obilježja državnog grba.

Učestvujući u akcijama, izviđači nose svoje uniforme, na kojima su različite oznake (pripadnosti, akcija, vještarstava i odlikovanja) kao i marame. Uniforme nisu više u strogo određenim bojama (zelenim i plavim), a sve više zamjenjuju ih polo majice sa štampanim ili izvezenim izviđačkim znakom.

Svrha skautskog pokreta je njen doprinos razvoju mladih ljudi na dostizanju njihovih punih fizičkih, umnih, društvenih i duhovnih mogućnosti, kao pojedinaca, kao odgovornih građana i kao članova njihovih lokalnih, nacionalnih i međunarodnih zajednica. Od svih skauta se zahtijeva da budu odani Skautskom Zavjetu i Zakonima koji odražavaju (jezikom sopstvenim kulturi i civilizaciji svake nacionalne skautske organizacije) principe Obaveze prema Bogu, Obaveze prema drugima i Obaveze prema sebi, a inspirisani su Zavjetom i Zakonima koje je začeo osnivač Skautskog pokreta.


Kako izviđačka organizacija prethodne Jugoslavije nije nakon II svjetskog rata obnovila svoje članstvo u Svjetskom skautskom pokretu, formalno nije ni bila član tog pokreta. I pored toga, kontakti sa skautima drugih država postojali su godinama, a najznačajnija je dugogodišnja razmjena sa harcerskom (izviđačkom) organizacijom Poljske. Nakon učešća slovenačkog izviđačkog kontigenta na Svjetskom džemboriju u Australiji (decembar 1989. godine) intenzivirani su razgovori oko dobijanja statusa punopravnog člana. Rat je uticao da se taj proces uspori, tako da su države nastale disolucijom Jugoslavije u različito vrijeme primljene u članstvo Svjetskog skautskog pokreta. Entiteske izviđačke organizacije u Bosni i Hercegovini su formirale krovni savjet i u julu 1999. godine primljeni su članstvo ovog velikog bratstva.
Formiranje izviđačke organizacije u Doboju, prvi članovi i prva logorovanja
Na inicijativu Todora Vujasinovića, predratnog skauta i prvog predsjednika Saveza izviđača Bosne i Hercegovine, u 1953. godini formira se prvi odred izviđača u Doboju, koji je ime dobio po narodnom heroju Milošu Kupresu. Preko Dede Trampića taj zadatak je povjeren nastavniku Josipu Mikiću koji je okupio grupu učenika i održao osnivačku skupštinu. Kratko vrijeme po osnivanju Odreda, dužnost starješine preuzeo je nastavnik Fahir Čokić, koji je narednih godina radio na popularizaciji izviđačke organizacije među učenicima. Prvi načelnici odreda bili su Sabit Dizdarević i Mato Gabrilo, koji su vodili sastanke i tečajeve na kojima su izviđači sticali znanja za priznavanje izviđačkih zvijezda. 
Planinke su bile okupljene u svojoj jedinici – kolu planinki, kojem su dale ime „Beba Banjanin“ po skojevci poginuloj u minulom ratu. Kasnije su formirali i drugo kolo planinki „Iskre“. Planinke su bile zadužene i za rad sa najmlađim izviđačima – pčelicama i poletarcima.

Prvo logorovanje organizovano je u ljeto 1955. godine u Blatnici, pored rijeke Krivaje, mjestu koje je svojim položajem, pristupom šumskom prugom i živopisnom prirodom omogućilo dobojlijama sticanje prvih izviđačkih znanja. I prije rata, ovaj teren je skautima bio dobro poznat, a godinama se tu održavale škole za skautske instruktore (osim u 1940. godini kada se logor održao u Boriku kod Maglaja). Već prvo logorovanje dobojski izviđači su organizovali uspješno i po broju učesnika i provedenom izviđačkom programu, a već su imali i vlastite šatore i drugu logorsku opremu. Terezinom su jednog dana stigli Tošo i Dedo, razgovarali sa izviđačima i donijeli poklone. Naredne dvije godine izviđači su logorovali u Maoči, a onda su se otisnuli dalje: Plitvička jezera, Martin Brod i Boračko jezero (najveća ljubav bosanskohercegovačkih izviđača), a jedne od izviđačkih godina stigli su i do Ohridskog jezera. Pored dobojskih, u Maoči su tih godina logorovali i beogradske izviđači koji su dobojlijama prenosili znanja stečena na većim akcijama. Tada su izviđači od Zavidovića do Maoče i Blatnice putovali šumskom prugom (kolosijek je bio uži od redovne uzane pruge) u teretnim vagonima. 

U izviđačkoj organizaciji vladala je posebna disciplina, zasnovana i na drugarstvu i obavezi da svaki izviđač mora izvršavati svoje dužnosti. Znalo se u toku dana ko je zadužen za održavanje logora, rad u kuhinji, vođenje izviđačkih tečajeva. Slobodno vrijeme provodilo se u kupanju, sportskim takmičenjima, posjete drugim logorima i okolnim mjestima. Organizacija se tek stvarala, još se nije prepoznavalo ko ima više akcija, bolju opremu ili više priznatih zvijezda. Zbog toga, izviđači su bili veliki drugari a drugarstvo tada skopljeno potrajalo je zauvijek.


Tih godina izviđačka organizacija je privukla, u njoj su znanja sticali i kasnije prenosili na mlađe članove: Zijad Bešlagić, Ferhad Kotorić, Gordana Jelić, Silva Uvera, Mevla Kašumić, Azra Hotić, Marija Zavođa, Branka Janković, Amila Limić, Josip Boc, Jela Petrović, Amira Kasumagić, Feliks Pašić, Đorđo Lalić, Mirjana Girardi, Katica Hmura, Šefkija Topić, Aco Vasiljević, Lejla Gluhanbegović, Miralem Kruškić, Viktorija Jašek, Mahmut Mulalić, Sulejman Bešlagić, Husein Halilović, Miralem Kruškic, Fehim Hodžić, Mesib Lokmić, Fadil Aličić, Muradif Šehović, Sead Didić, Asim Hotić, Edin Kasumagić, Hakija Porobić, Radojka Reljić, Džemal Hadžikadunić, Šemsudin Huskić – Sindo,  Vasva Bešlagić, braća Davor i Josip i sestra Božana Ržehak, Muhamed Turalić, Midhat Demirović, Mustafa Makarević, Miro Vujanić, Ibrahim Deraković, Hortenzija Mijat, Fikret Junuzović - Brato, Mordehaj i Josip Atijas, Vito Abramović, Drago Trifunović, Ale Muminagić, Ibrahim Mrehić, Fahrudin Atić, Enver Hadžić... 

Prvu izviđačku zastavu, prije odlaska u Blatnicu na logorovanje, izvezla je planinka Gordana Jelić. Za to joj je trebalo nekoliko dana, a povremenu su joj pomagale i druge planinke. Na prvim logorovanjima o ishrani izviđača se brinula Zora Jotić, a rad u kuhinji bio je i ostao obavezan za sve izviđače koji su taj dan u dežurnom vodu.


Prvih nekoliko godina izviđačka logorovanja su trajala po mjesec dana, tako da su i roditelji izviđača povremeno dolazili u posjetu. U Maoči su izviđači koji su obavljali dužnost požarnog noću bili naoružani vojničkom puškom sa bojevom municijom, jer prema kazivanju mještana, nije bilo rijetkost da pojedine divlje životinje dolaze blizu kuća.


Logorujući pored jezera Kozjak (najveće jezero koje čini Plitvička jezera) u ljeto 1958. godine, sedam dobojskih planinki i izviđača uputili su se pješke u Cazin – udaljen 40 kilometara. Sa sobom su ponijeli dva šatora i ličnu opremu, a put ih je vodio preko Korduna i Like, kraškog terena i rijetko naseljenog. Još su bile vidljive ratne rane i često su izviđači nailazili na obilježja poginulim u minulom ratu. Rijeku Koranu su izviđači pregazili a da nisu izuvali patike, jer vode gotovo i da nije bilo. U jednom selu prepoznala su ih djeca čiji je otac kao oficir službovao u dobojskom garnizonu, a sada su bili na raspustu na selu. Kada su odlazili iz tog sela, njihov otac ih je darivao tek dozrelim kruškama, vode im nije mogao dati jer nije je bilo dovoljno i oni su se snabdjevali sa Korane udaljene sat hoda. Odmarajući se u putu, jedan pastir koji nije imao priliku da često vidi putnika-namjernika, divio se njihovim uniformama i opremi. Po dolasku u Cazin razapeli su šatore u gradskom parku i tada, vjerovatno, pojeli najbolje ćevape u svom životu. Naredni dan, krenuli su isto tako dugim putem nazad u svoj logor. 
Na jednoj sačuvanoj fotografiji sa Kozjaka, može se vidjeti predivan logor sa 25 šatora, ogradom i kapijom, jarbolom sa državnom zastavom i stolom za stoni tenis. Od Doboja do Kozjaka izviđači su putovali autobusom makadamskim cestama. Još uvijek područje oko jezera nije bilo urbanizovano i samo je jedan motel bio pored jezera Kozjak. Okruženi netaknutom prirodom, izviđači su proveli nezaboravne dane, a jednog dana obradovala ih je posjeta učitelja Boška Banjanina, predratnog sokola i prijatelja izviđača. Na jednom od brojnih putovanja Jugoslavijom svojim prastarim biciklom, Boško je došao i do izviđača i jedan dan proveo družeći se s njima.
Bilo je i drugih povoda da izviđači, po odobrenju starješine, povremeno se udalje od svog logora. U Martin Brodu je to bio razlog odlaska na igranku u Kulen Vakuf, udaljen desetak kilometara. Trebao je velik motiv da se noću pješači po desetak kilometara do zadružnog doma gdje se održavala igranka, a odlazak je odobravan samo onim izviđačima i planinkama koji dokažu da će njihova simaptija biti na igranci.

Najinteresantniji su bili susreti sa drugim izviđačkim jedinicama. Logorovanje u Metlikama (na obali rijeke Kupe) je organizovano u okviru veće jugoslovenske akcije izviđača u povodu dvadesetogodišnjice pobjede nad fašizmom i bili su izviđači iz svih republika. Izleti u okolna mjesta bili su svakodnevni, posjete susjednim jedinicama, program uz logorsku vatru i kozaračko kolo... Mladost, polet i ljubav prema domovini – okupljeni na jednom mjestu. 


Prve uniforme izviđačima šile su njihove majke ili sestre, a često su i planinke znale svojim drugovima sašiti uniforme. Košulje su šivene od „šifona“ sivo-srebrnaste boje, a hlače i suknje od „cajga“ maslinasto-zelene boje. Kako je materijal za košulje bio lakši, tako je uniforma bila mnogo ugodnija. Kasnije se dolazilo do materijala koji je navodno imao i sintetike, ali nije bio tako dobar kao prvi materijal.

Iako je tih godina Doboj bio mali grad, omladinski rad je bio razvijen i podstican. Omladina je masovno išla na radne akcije, vježbala u Domu tjelesnog vaspitanja „Partizan“, organizovani su sletovi i cvjetno korzo, društvo za brigu o djeci počelo je organizovati prva ljetovanja na moru... Bilo je to vrijeme kada se živjelo skromno ali dostojanstveno i svaki novi dan donosio je novu pobjedu i radost. Izviđači su najčešće odlazili u Blatnicu, Maoču, tešanjski Kiseljak, Brezike na Ozrenu ili Preslicu. Podržani od društvene zajednice i roditelja, izviđači su krajem pedesetih godina logorovali u Fužinama, Plitvicama, Martin Brodu – to gotovo zvuči nevjerovatno, jer su to su sada tako daleka mjesta.

Poseban doživljaj za dobojske izviđače bilo je učešće na Drugoj smotri izviđača Jugoslavije na Palama 1957. godine i Prvoj smotri izviđača Bosne i Hercegovine 1959. godine na Boračkom jezeru. Bila je to prilika da se sretnu izviđači iz drugih mjesta, učestvuje na izviđačkim tečajevima, odmjere snage i sposobnosti u sportu i izviđačkim discplinama... Čule su se i nove izviđačke pjesme, vidjela nova oprema i uniforme, poželjelo se biti bolji... brži... jači... Sa ovih smotri vratili su se izviđači u Doboj još ponosniji na svoju organizaciju i spremniji učiniti je boljom.

U vrijeme postojana Sreza Doboj, djelovalo je Sresko starješinstvo izviđača koje je objedinjavalo rad svih izviđačkih jedinica. Sresko starješinstvo organizovalo je smotre i takmičenja, a u vrijeme školskih raspusta i tečajeve za nove vođe. Starješinstvo je podsticalo da se formiraju nove izviđačke jedinice i da što više mladih bude uključeno u izviđače.
Šezdesetih godina aktivno su radili Slobodan Dujković – Papa i sestra Jasenka, Zoran Stokić, Hajrudin Atić, Slobodan Zakonović, Edin Hadžikadunić, Rusmir Halilović, braća Zvonko i Krešimir Zubak, Braća Sulejman i Ibrahim Muratović, Ibrahim Didić, Ejub Jusić, Braco Puškarević, Mirsad Medić, Anto Krajina, Vladimir Paštar – Pajco, Hakija Porobić, Mira Kačavenda, Dino Spahić, Hajrudin Džananović, Emir Mulalić - Ćume, Pero Tomić, Miralem Bukvić, Branka Planinić - Relica, Zlata Balić, Zlatan i  Zlata Dizdarević, Veselin Janković, Vlado Krajter, Mišo Mandić, Vjekoslav Orsić, Delveta Silajdžić, Sead Nurkanović, Gordana Simić, Sead Poturović, Hidajeta Preldžić, Emira Hodžić, Sejo Prohić, Ljilja Gabrilo, Sulejman Mehmedagić, Emir Kasumagić – Šuco, Adil Krdžalić, Muhamed Mulabdić - Roša, Ibrahim Krdžalić – Huka, Miralem Bajraktarević, Sedad Kadić, Husein Halilović – Sohu, Mirjana Pivaš, braća Plićanić, Enes Silajdžić... Uvijek je postojalo jedno jezgro organizacije koje je organizovalo akcije i oko kojeg su se okupljali članovi organizacije i prijatelji zainteresovani da učestvuju na nekoj od akcija.

Svih godina, bilo je specifično okupljanje mladih u izviđačkoj organizaciji. Sva djeca iz određenog kvarta bili su izviđači, nekada je to bila ulica Vladimira Veselića ili VI proleterske, kasnije ulica Josipa Jovanovića, Ismeta Kapetanovića u dijelu kod malog parka ili Refika Bešlagića. Kada se odlazilo na logorovanje, izviđači su prvo se okupljali pred nečijom kućom pa tek onda išli na željezničku stanicu. Rijetkost je bilo da je neko privatnim kolima dolazio na stanicu, bez obzira što je ranac bio poprilično težak. Roditelji su samo organizovali prevoz zajedničke opreme iz prostorija do željezničke stanice.

Družeći se na izviđačkim sastancima, izletima u okolinu Doboja, učestvujući na marševima i pohodima sa planinarima i ferijalcima, takmičeći se na orijentacionim takmičenjima i putujući širom tadašnje Jugoslavije – dobojski izviđači provodili su nezaboravne trenutke. Okupljajući se u izviđačkoj organizaciji, za najveći broj izviđača, to je bila jedinstvena prilika da se putuje i vide drugi krajevi, a najčešće i jedini način da se petnaestak dana provede na ljetovanju u vrijeme školskog raspusta. 

Sredinom šezdesetih godina u Doboju je posebno ojačao Pokret Gorana, koji je svake nedjelje organizovao pošumljavanje goleti na brdima u okolini Doboja. Zahvaljujući Veselinu-Vesi  Radojčiću ovaj pokret je bio izuzetno razvijen, a ni jedna akcija nije mogla biti izvedena bez učešća izviđača. Pored učešća u pošumljavanju, izviđači su postavljali svoje šatore i demonstirali izviđačke vještine. Kada je započela izgradnja Goranskog jezera, izviđači su takođe učestvovali na radnim akcijama.

Najvećim dijelom, toškove putovanja i ljetovanja snosili su sami izviđači. Sredstva dobijena iz budžeta ili kao pomoć od privrednih organizacija upotrebljavana su isključivo za nabavku opreme i organizovanje takmičenja u Doboju na koja su pozivali druge izviđačke odrede. Da bi poboljšali budžet, izviđači su prikupljali stari papir i sekundarne sirovine, učestvovali u čišćenju objekata, dijelili pozive, lijepili plakate, održavali park... Uključili su se dobojski izviđači u prikupljanju sredstava za izgradnju Doma izviđača na Mejtašu u Sarajevu, isto kao što su osamdeseth godina izviđačke porodice ustupale obveznice zajma za brže zapošljavanje na naplatu u korist izgradnje izviđačkog centra na Boračkom jezeru.

Najveći broj logorovanja izviđači su organizovali na Boračkom jezeru kod Konjica. U vrijeme dok je popularni „ćiro“ vozio od Sarajeva prema Pločama, putovanje je bio poseban doživljaj. Spretniji izviđači znali su iskočiti iz ćire, pješke se popeti na najvišu serpentinu i tu ga ponovo dočekati. Na poljanama oko Boračkog jezera uvijek je bilo izviđača, a predivini tereni za izviđačke aktivnosti i bistro jezero pružali su izviđačima beskraj radosti. Prohladne noći, iako se logorovalo u julu ili avgustu, bile su toplije pored logorske vatre. Izleti u kanjon Neretve i pogled na vodopad Šištice zabilježeni su i u srcima izviđača i na rijetkim fotografijama. Trebalo je mnogo hrabrosti preći Neretvu preko uskog visećeg mosta a najhrabriji izviđači odlučivali su se i da s mosta skoče u Neretvu. Rijetko je ko od izviđača imao tada popularni ruski foto aparat „Смена 8“ ali ostale su poneke sačuvane fotografije.

Do sada su o Doboju objavljene dvije posebne knjige. U prvoj, izdatoj 1960. slika je izviđačkog logora sa Maoče. U drugoj, izdatoj 1977. godine, slika je izviđača snimljena na dočeku Štafete mladosti 1975. godine. I to je dokaz da su izviđači u ovom gradu i imali svoje mjesto i bili cijenjeni kao organizacija. I nova knjiga koja je u pripremi, o Doboju u prošlom stoljeću, sigurno će imati prilog o izviđačima.

Formiranje Samostalne posade proječana

“Josip Jovanović”


U 1959. godini jedna grupa izviđača formira posadu izviđača-porječana “Josip Jovanović”. Formiranje nove izviđačke jedinice bio je odraz želje da se izviđački program proširi, privuče što veći broj djece i omladine i izviđački rad bude što interesantniji. Prvi načelnik čete bio je Sead Poturović. Izviđači-porječani okupljali su se u prostorijama Brodarskog društva “Val” u Doboju, a imali su nekoliko vlastitih kajaka na kojima su se obučavali u vještinama plovidbe i veslanja. Naredne godine porječani su se udružili sa brodarskim društvom, a nekoliko godina kasnije registrovali se kao samostalna posada porječana. Dugo vremena je starješina posade bio Ljubo Damjanović, grafički radnik i još poznatiji dobojski ribar.

Tada su još bili živi roditelji narodnog heroja Josipa Jovanovića, koji su do poplave 1965. godine živjeli u jednoj prizemnoj zgradi u ulici koja je ime dobila po njihovom sinu. Porječani su ih redovno obilazili, slušali priče o njihovom sinu, a roditelji – počasni članovi čete skromno su darivali svoje izviđače. 

U vrijeme kada niti se imalo niti tražilo mnogo, ali bilo se zadovoljno, svaki novi dan donosio je  novu radost u izviđačkoj organizaciji. Živjelo se skromno, zahtjevi nisu bili veliki, a izviđačka organizacija pružala je mogućnost korisnog organizovanja slobodnog vremena, putovanja i velikih takmičenja –  i predivnih druženja pored logorskih vatri. Dobojski porječani na akcije su išli u besprijekorno bijelim hlačama i plavim košuljama, sašivene vrijednim rukama njihovih majki i pažljivo čuvanim da traju što duže. Dugo vremena su i mornarske majice bile sastavni dio izviđačke uniforme. Izviđači su bili zajedno i kad nisu na akcijama, a kad su prestali biti izviđači ostali su su u srcu vezani za najljepše dane djetinjstva provedenog u izviđačima. 


Iako u skromnim uslovima, izviđači su svake godine organizovali ljetna logorovanja i bila je to prilika za djecu i omladinu Doboja da petnaestak dana provedu u prelijepom druženju. Kada se na logorovanja putovalo vozom, ne rijetko na dobojskoj željezničkoj stanici jedan vagon je bio spreman za prevoz izviđača. To je bio poklon očeva-željezničara čija su djeca bila u izviđačima. 


Nakratko su se izviđači iz Odreda „Miloš Kupres“ i posade porječana u 1969. godini udružili, a izviđački stan obezbijedili u Domu tjelesnog vaspitanja „Partizan“. Tada je za starješinu izabran Nusret Šahović, a za načelnika Ivan Stanimirović. Međutim, nakon samo nekoliko mjeseci ponovno su se razdvojili. Tadašnji Opštinski komitet omladine podržavao je ujedinjenje dvije izviđačke jedinice, ali i zadržavanje specifičnosti programa koji bi privukli što veći broj djece i omladine. Međutim, izviđači se nikako nisu mogli dogovoriti „ko će biti stariji“ i ponovo su produžili svojim putem.

Početkom sedamdesetih godina rad Odreda “Miloš Kupres” polako se gasi, ali rad posade porječana postaje sve intenzivniji. U velikom požaru koji je 1968. godine izbio u Osnovnoj školi „Sutjeska“ u Doboju i izgorjela je i izviđačka oprema, a tada su izviđači ostali i bez svojih prostorija. Na V Smotri Saveza izviđača Jugoslavije, koja je održana u julu 1970. godine na Bledu, učestvovali su članovi obje izviđačke jedinice u posebnim logorima, i to je bila posljednja veća akcija na kojoj je učestvovao i Odred izviđača “Miloš Kupres”. 


Posada porječana tih godina prerasta u odred izviđača, i napokon porječanski stan obezbjeđuje u popularnoj “kućici” u parku kod tadašnje Prve osmogodišnje škole (sada Medicinske škole) koja će sve do 1992. godine biti mjesto okupljanja dobojskih izviđača, bez obzira što se rad 1994. godine prenio u nove prostorije u naselju Stadion a izviđački ekonomat preselio u baraku u ulici Vladimira Veselića (u kojoj su bili smješteni i ferijalci, planinari, organizacije invalidnih lica i košarkaši). Izviđačku kućicu je, u ljeto 1971. godine, oslikao Jadranko Durmić – Rob, motivima iz izviđačkog života i sa nekim specifičnim slikarskim detaljima samo njemu svojstvenim. Kućica je bila trošna, bez struje, ali drago mjesto za okupljanje. U 1978. godini, tadašnja samoupravna interesna zajednica komunalnih djelatnosti uređivala je park i privremeno preuzela kućicu za smještaj alata i opreme. Kada je kućica vraćena izviđačima, to je bio potpuno novi objekat. Zahvaljujući Milošu Markoviću, tada sekretaru SIZ-a, kućica je u potpunosti renovirana. Tako se ostvario izviđački san iz 1968. godine kada je Komunalno preduzeće „Gradina“ i zvanično dodijelilo kućicu izviđačima-porječanima. Iako su to činili i ranije, od tada su izviđači preuzeli i stalnu brigu o održavanju malog parka. 
Stari park krasila su i dva crvena hrasta – endemski primjerci ove vrste drveta. Hrastovi specifični po crvenoj boji lista, dostigli su visinu preko 20 metara sa ogromnom krošnjom. Nekada se to spominjalo kao jedno od obilježja grada, a sada je to pokriveno zaboravom.
Sredinom sedamdesetih godina rad izviđača se sve više prenosi u osnovne škole, a broj izviđača se stalno povećavao, što je pratilo i povećanjem dotacija - tako da dobojski izviđači učestvuju u svim većim akcijama u Bosni i Hercegovini i Jugoslaviji. Ponekad se dešavalo da po tri-četiri ekipe iz Doboja učestvuju na istom takmičenju.

Tradicionalno su izviđači obilježavali 1. maj izletima na Ozren, bivakujući nekoliko dana u blizini Manastira. Šezdesetih godina izviđači su često znali urediti i logor u „Vrbaku“ (teren na kojem se sada nalazi parking između banke i pijace). Dočekujući u Doboju Štafetu mladosti, izviđači su učestvovali u programu - postavljanjem prigodnog logora i učestvovanjem u nošenju Štafete. Sredinim šezdesetih i sedamdesetih godina izviđači su imali i svoju posebnu štafetu a kasnije su je imali zajedno sa ostalim DOKOM (društvene organizacije koje okupljaju mlade). U povodu obilježavanja 30 godina izviđačke organizacije u Doboju (1983. godine), Saveznu Štafetu mladosti na svečanu binu donio je Mersed Mehić u izviđačkoj uniformi.

Školovanje   izviđača


Za rad u izviđačkoj organizaciji potrebno je i veliko znanje iz različitih oblasti: topografija, organizovanje boravka u prirodi, poznavanje flore i faune, organizacione sposobnosti. Izviđači su prva znanja sticali u redovnom radu na sastancima svojih vodova. A primjena tog znanja bila je stalno na terenu, kroz organizovanje izleta, pohoda, bivaka, logorovanja, putovanja, orijentacionih takmičenja. Sastanci izviđača najčešće su se održavali u školama, kao mjestima gdje je bilo najviše članova. Zatim su vremenom slijedile prostorije sadašnjeg Kajak kluba “Val” u kojem su porječani imali svoje prostorije i do poplave 1965. godine čuvali dva kajaka, prostor u Domu “Partizan”, kućica u Malom parku kod sadašnje Medicinske škole, baraka u ulici Vladimira Nazora koja je nekad služila za smještaj uprave građevinskog preduzeća koje je gradilo Dom zdravlja, pa novi prostor u naselju Stadion. Često su se sastanci uprave/štaba održavali i u Domu Jugoslovenske narodne armije, ali i u Centru za socijalni rad ili drugim mjestima, a nerijetko i na otvorenom prostoru.


Dobojski izviđači nastojali su da svake godine organizuju školu za vodnike, koju bi pohađali najbolji izviđači. Najčešće je to bilo u sklopu redovnog ljetnog logorovanja, ili u vrijeme zimskog raspusta. U 1963. godini školu za vodnike organizovalo je Sresko starješinstvo saveza izviđača Doboj, u odmaralištu SOFK-e u Kaštel Starom. Starješina škole bio je Sead Poturović. U 1976. i 1977. godini škola za vodnike organizovana je u januaru, u centru teritorijalne odbrane u Kakmužu, naredne godine u vrijeme održavanja logorovanja na Boračkom jezeru. Kasnijih godina bilo je to povremeno u Planinarskom domu na Preslici.

Najveća želja izviđača je bilo učestvovanje na Školi za načelnike odreda, koju je organizovao Savez izviđača Bosne i Hercegovine. Samo je manjem broju izviđača uspjelo u tome, zbog nedostatka finansijskih sredstava. Po pravilu, Škola je trajala od 15 do 20 dana i program je bio usmjeren prema sticanju organizacionih sposobnosti, radi unapređivanja rada postojećih i formiranje novih odreda. U okviru programa, organizovan je i višednevni bivak pod šatorima koje su izviđači sami pravili od šatorskih krila. Disciplina bila izuzetno stroga, cijeli dan se provodio u radu a slobodnog vremena gotovo i nije bilo (izlazak izvan logora je bio samo organizovan radi odlaska na logorske vatre kod drugih jedinica), ali znanje stečeno na Školi i doživljaji su nezaboravni. Uspješnim polaznicima dodjeljivana je posebna kravata – kao znak da je Škola završena, i koja se nosila umjesto tradicionalne izviđačke marame. Svako godište škole bila je posebna klasa, sa svojim brojem i rednim brojem kravate. Prema nepotpunim podacima ovu školu su završili: 
	Godina
	Mjesto
	Polaznik
	Klasa
	Broj kravate

	1968
	Pale
	Hajrudin Hasić
	III
	

	1968
	Pale
	Ibrahim Muharemović
	III
	

	1970
	Pale
	Ibrahim Džafić
	V
	

	1970
	Pale
	Slavica Starčević
	V
	

	1970
	Pale
	Jela Juškić
	V
	227

	1973
	Boračko jezero
	Željko Grbavac
	VIII
	

	1977
	Boračko jezero
	Sulejman Kurbašić
	XI
	

	1977
	Boračko jezero
	Anadi Begić
	XI
	

	1977
	Boračko jezero
	Vinko Lukić
	XI
	

	1982
	Boračko jezero
	Goran Rubil 
	XV
	499

	1982
	Boračko jezero
	Šuman Mario
	XV
	

	1982
	Boračko jezero
	Haris Korajlić
	XV
	

	1990
	Ribnik
	Dženan Šahović
	XX
	

	1991
	Boračko jezero
	Goran Tešić
	XXI
	


Stalni   uspon  izviđačke   organizacije

Izviđačka organizacija krajem šezdesetih i od početka sedamdesetih godina je u stalnom usponu. Već su to bile godine kada je društvo postajalo bogatije, više pažnje posvećivalo se mladim, a omladinska organizacija vodi veću brigu o specijalizovanim omladinskim organizacijama. Redovno se organizuju ljetovanja i učestvuje na smotrama. Sve veći broj izviđačkih takmičenja privlači mlade da učestvuju na njima, putuju i raduju se svakom uspjehu. Redovno se organizuju aktivnosti i sa drugim omladinskim organizacijama, tako da ne izostaju ni priznanja. 

Tih godina, svojim angažovanjem u izviđačkoj organizaciji, posebno se ističu: braća Hasić (Ibrahim, Hajrudin i Mustafa), Ibrahim Džafić, Ibrahim Muharemović, braća Bašić (Mustafa i Igbal) braća Rubil (Zoran i Goran), Radivoje Simić - Batan, Džemil Vejzović, Faruk Ajanović, Željko Grbavac, Zvonko Bekić, sestre Pršić (Šefika i Ševala), Milenko Pivaš, Zoran Đukić, braća Mujkić (Zijad i Sead), Fuad Čaušević, Zlatan Grbić - Hendrix, sestre Juškić (Jela i Jovanka), Nedžad Bahtić, Slobodan Jiral, Josip Bampa, sestre Starčević (Slavica i Svjetlana) i brat Svetislav, Slavko Đukić – Kvik...

Prva četa u seoskoj mjesnoj zajednici formira se u Lipcu i dobija ime „Ivo Lola Ribar“, čiji je starješina bio Miroslav Petričević. U ovoj četi posebno su bili aktivni Boško Nikolić, Zlatko Nikolić, Vlado Petrović, Goran Nešković, braća Savković (Slavko, Mile i Srećko), Branko Zarić, Obren Petrović, Zoran Nešković, Slavica Đurić, Željko Borota – redžo, Miladin Plivčević, Milomir Todić, Danica Bekanović, Nada Žigić, Rada Zarić, Željko Zoričić, Slobodan Nikolić, Jadranko Petrović, Branko Jovanović - Šinto, Simo Nikić, Nikola Nikić, Rade Todić, Andrija Petrović.

Na VI Smotri izviđača na Petrovoj Gori dogovoreno je formiranje bratskog odreda izviđača, od izviđačkih jedinica iz svih republika i pokrajina. To je i realizovano u januaru 1976. godine, kada je u Beloj Crkvi (kod Vršca) formiran Bratski odred „Sergej Krajger“ po imenu poznatog slovenskog revolucionara i izviđača, predratnog skauta. Godinama se održavala bliska veza između 15 odreda koji su činili jedinstveni bratski odred. Prva zajednička akcija je bio Pohod na Vukosavce (kod Tuzle), a kasnije su se nizale druge akcije.
Prva Plaketa Mladosti Opštinske konferencije Saveza socijalističke omladine Doboj dodijeljena je Odredu izviđača “Josip Jovanović”. Pljesak kojim je propraćena odluka o dodjeli Plakete izviđačima, objavljena na svečanoj sjednici 25. maja 1975. godine i nije prestajao dok tadašnji starješina odreda Bogdan Stojanović nije nakon preuzimanja Plakete sjeo kod izviđača. Iste godine, Odred je po prvi put proglašen “Partizanskim odredom” a nekoliko izviđača dobija “Srebrni javorov list” i priznanje “Izviđač partizan”.  

U toj godini, izviđači pokreću izdavanje svog lista „Izviđač“ u kojem su objavljivani prilozi o radu izviđačke organizacije, kao i literarni prilozi članova. List je izlazio nekoliko godina, a štampan je na geštetneru – tadašnjem jedino dostupnom načinu umnožavanja. Na Školi za vodnike, održanoj 1977. godine, uređen je i poseban list „Skotraško“.
Izviđači dobijaju i Plaketu Opštine Doboj u 1977. godini, a Odred i njegovi izviđači godinama dobijaju i najvrednija priznanja u izviđačkoj organizaciji “Partizanski odred” i zvanje “Izviđača partizana”. Formiraju se izviđačke čete pri seoskim osnovnim školama i u seoskim mjesnim zajednicama. Posebno se ističu čete u Lipcu, Makljenovcu, Bušletiću, Matuzićima, Mravićima, Kostajnici, Kotorskom, Sjenina Rijeci, Stanić Rijeci, Brijesnici i Klokotnici. 
Četu u Klokotnici formirao je Omer Halilović, a godinama su je uspješno vodili Irfan Mujkić, Izet Hodžić i Safet Mujkić. U četi su bili Fadil Halilović, Omer Halilović, Izudin Puškarević, Asim Hodžić, Esad Čamdžić, Aziz Hodžić, Bakir Mujkić, Armin Mujkić, Vesad Mujić, Mirsad Čamdžić, Suad Mujić, Sefir Halilović, Omer Hasančević, Nermin Mujkić, Muhamed Hodžić, Semin Puškarević, Sabahudin Mujkić, Sead Mujkić, Jasmin Mujkić, Jasmin Banjić, Suljo Halilović, Sead Husaković, Nesib Đulbić, Sead Delić, Hajrudin Delić, Nijaz Đulbić, Haris Sinanović, Jasmin Sinanović, Jasmin Delić, Hajrija Delić, Fatima Delić, Kadira Sinanović, Fahrudin Husaković, Fahrudin Buljić, Ismet Hadžić, Elvir Dautović, Amir Bećirović, Mirha Bećirović, Ilija Todorović, Mersed Mešanović, Sakib Hrnčić, Selmir Škrebo. 
Izviđači iz Makljenovca, uglavnom iz OŠ „Ivan Goran Kovačić“ predvođeni Milanom Migićem, prvi su imali i četnu i vodne zastave. Dugo vremena ovu četu je vodili su brat i sestra i Emir i Emira Suhopoljac. 

Četa u Matuzićima formirana je 10. maja 1976. godine i prvi starješina je bio Sulejman Kurbašić dok je načelnik bio Enes Mujaković. Ova četa je bila izuzetno brojna, a svojim radom isticali su se Aziz Aličić, Mehmed Aličić – Meša, Raif Begić, Demir Begić, Sabit Muratović, Sakib Popržanović – Pubi, Mujo Aličić, Tajbo Skulić, Subhija i Suada Popržanović, Mujo Avdić, Amir Kurbašić, Irfan Kurbašić, Krešimir, Zlata i Stela Orlić, Eses Ibrišimović i Enver Zaimović. Izviđači su se uključivali u sve radne akcije u Mjesnoj zajednici, a povremeno su im pomagali i izviđači iz drugih četa. Ova četa, zajedno sa četom iz Makljenovca i Mravića, formirala je odred „Mladost“ 19. februara 1978. godine, čiji je starješina bio Milan Migić.
Četu u Sjeninoj Rijeci vodio je nastavnik Lazo Mićić a njegove kćerke Smilja i Koviljka bile su jedne od najaktivnijih članova. Iz ove čete je bilo najviše učesnika na VI smotri SI BiH u Dretelju u julu 1981. godine, a četa iz Stranić Rijeke predstavljala je dobojske izviđače na VII smotri SI BiH u julu 1985. godine na Boračkom jezeru. Četu u Kostajnici vodili braća Radomir i Branislav Ristić. Izviđači iz čete „Miralem Ljubović“ iz Kotorskog su nekoliko godina pješke odlazili u Kuću cvijeća u Beograd. 


Nakon jednog pohoda organizovanog u proljece 1973. godine, na kojem su pretežno ucestvovali izviđači, formira se i Planinarsko društvo „Lukijana Radojčić“. Društvo nakon nekoliko godina dobija na korištenje prostor/vagone smještene na Preslici, a zajedno s njima izviđači ih godinama koriste za brojne potrebe. Uz druženje sa poznatim planinarima Šefketom Vejzovićem, Dobrivojem Čakarevićem i Cvijetom Petrović, izviđači su bili na mnogim planinarskim trasverzalama. Izviđači su i ranije zajedno sa članovima nekadašnjeg planinarskog društvoa „Ozren“ učestvovali na pohodima i drugim akcijama.

Izviđačke čete formiraju se i u srednjim školama. Pored Srednjoškolskog centra, uspješno radi četa u Gimnaziji („Nikola Tesla“) koju su vodili Tarik Kotorić, Srećko Lazić i Mario Ratančić. Najveći broj planinki bio je u četi u Medicinskoj školi, koje su svoju četu formirali u jesen 1975. godine. 

U radu izviđačke organizacije uključuju se Rizah Biser (Faruk, Nedžad i Sanela već su bili izviđači), Bogdan Stojanović (Gordana i Grozdana su već bili izviđači), Sead Zupčević (sa sobom je doveo Briniju i Senadu, a supruga Nađa je Nidžaru donijela na Boračko jezero 1978. godine kada je tek imala desetak mjeseci), ponovno se aktivira poznati derventski izviđač tada nastavnik u Makljenovcu Milan Migić sa cijelom porodicom, Alija i sin Haris Korajlić, Muhamed Avdić sa svojim sinovima, Mordehaj Atijas, Džemal Begić (Anadi i Amela su već odavno bili izviđači), Tadija Matić (Zvonko i Boris već su bili izviđači). Zahvaljujući Damiru i Nineli ponovo se vraćaju u izviđačku organizaciju Ibro i Nada Mulaomerović. Nakon logorovanja sa izviđačima na Lastovu 1979. godine, Vesna Seljubac i Jasna Ivić se uključuju u rad izviđača u Srednjoškolskom centru. Formirajući izvidjačku organizaciju u školi u Suhom Polju, nastavnik Žarko Jošić se uključio u rad. Po pravilu, cijele porodice su pripadale izviđačkom pokretu. 

Kasnije su preuzimali rad u izviđačima braća Terzić (Uzeir i Enes), braća Lukić (Ivica i Vinko), Dževad  Šarić, sestre Arnautović (Nadira, Sabira i Samira), braća Mustafičić (Edvad i Edin), Nusret Mulalić, Mersed Mehić, Jasna Dobrić, Nadina Bedak, Adnan Bajraktarević, Jadranka Mišić, Snježana i Biljana Stanojlović, Haris Nezirović, Dragan Milošević, Jasmin Širbegović, Siniša Lopandić, Siniša Gostić, Dragan Jiral, Gordana Diamant, Siniša Bjelogrlić (tragično poginuo), sestre Kuzmić (Snježana i Svjetlana), Feriz Ćušković, Vesna Boros, brat i sestra Nikica i Katica Cvitkušić, Dragana Erletić, Tatjana Tešić, Brinija i Senada Zubčević, Haris Ahmetović, Nusret Mulalić, braća Preldžić, Emira i Nidžara Kapetanović, sestre Anisa i Mirela Silajdžić, Mevludin Skula, Sanja Musić, Samira Atić, Gordana Kekić, Damir Suljić, Džemal Suljić, Amer Mutić, Andrija Belić, Husein Mehinović, Ninela Elezović, Senada i Mirsada Deraković, Davor Potočnjak, Vanda Lučić, Senada Ulemić, Nataša Prnjavorac, Zoran Kuzmanović, Aleksandar Spasojević, Ivan Vasiljević, Saša Miladinović, Dženo Šahović, Svemirko Gojković, Goran Tešić, Mario Šuman ...

Nemoguće je nabrojati sva imena, jer je mnogo mladih prošlo kroz izviđačku organizaciju, bilo kao aktivni članovi ili povremeno učestvujući na akcijama.

U to vrijeme, često je neko od izviđača bio na dužnosti predsjednika Opštinske konferencije Saveza socijalističke omladine, pa su se i sastanci povremeno održavali u tim prostorijama. Veliki i iskreni prijatelji izviđača bili je Sehija Uzelac, koja je uvijek izviđačima pomagala. Bio i ostao prijatelj izviđača je i Dragan Despotović, koji je pomagao izviđače bez obzira kakav posao radio. Dugo vremena starješina Odreda je bio Milorad Ivošević, a kasnije su Boris i Miranda postali poletarci. Nekoliko godina uoči rata Ilija Tipura je aktivno pomagao izviđače, a na posljednjem logorovanju u Igalu bio je nekoliko dana sa izviđačima zajedno sa Novakom Radojčićem i Perom Simićem. 

Desetak godina u Doboju je živio Vladimir Srša, izviđač iz Čakovca, koji je radio kao dizajner. Uključen aktivno u rad dobojskih izviđača, i stručno i kreativno je doprinio promociji izviđačkog pokreta. Uvijek je s njim bio i radni kolega Adnan Bašić, a družeći se s njima, u izviđačku organizaciju uključio se i Nusret Krdžalić čiji su kćerka i sin bili vrijedni izviđači.   


Od 1978. godine pa do rata, na gotovo svakom logorovanju, u jednoj smjeni je brigu o ishrani izviđača vodila Šefija Mustafić – Dada, uz pomoć supruga Mehe. Sve četiri njihove kćerke (Rasema, Zijada, Suvada i Meliha) bile su u planinkama i učestvovale na mnogim takmičenjima.


Izviđači su se uključivali i u sve akcije humanitarmog karaktera koje je organizovala Opštinska organizacija Crvenog krsta. Za uzvrat, dio opreme koje je imao Crveni krst bila je na raspolaganju izviđačima za njihove aktivnosti. Dugo su dobojski izviđači koristili specifične velike bijele šatore sa znakom „Crvenog lava“, donacija Doboju nakon poplave 1965. godine, a popularno su ih zvali „Maharadže“. Neko je arapski tekst na njima pročitao kao „Poklon Šaha Reze Pahlavija Doboju“ ali ostala je tajna da li je to stvarno i pisalo. 


Posebno dobre odnose izviđači su imali sa Opštinskim savezom organizacija fizičke kulture. Pored redovnih sredstava koje su dobijali po osnovu proračunske stavke „masovna fizička kultura“, tadašnji sekretar Jovo Popović omogućio je da se finansijsko poslovanje vodi putem njihovog servisa, tako da je obiman posao finansijkog poslovanja obavljan bez bilo kakvih izdataka. 


Bez novinara Zlatka Miškovića nije mogla proći ni jedna akcija. Zahvaljujući njemu, o tome je fotografija i vijest bila objavljena u svim dnevnim novinama. O izviđačima su pisali i novinari Uroš Crnjadak, Kasim Deraković, Slobodan Vasilić, Savo Petrović, Zoran Grgurević, Slobodan Babić, Fahrudin Kapetanović, Salih Begović i Dobrivoje Šešlija. U „Glasu mladih“, posebnom prilogu „Glasa komuna“ o aktivnosti mladih, novinar Ahmet Arifović je u gotovo svakom broju objavljivao prilog o izviđačima. Mirko Jeleč, koji je vodio popularnu radio-emisiju „Pop-Lit“ znao je često sa izviđačima provesti i po nekoliko dana na akcijama. Mlađi izviđači su redovno bili i gosti na „Pionirskom radiju“ kojeg je vodila Branka Alićehajić.
Održavana je dobra saradnja sa garnizonom JNA u Doboju, a tadašnji oficiri Ivan Stanimirović i Stojan Veletić dugo su bili starješine odreda. Izviđači su se uvijek mogli obratiti i oficirima Filipu Filipoviću, Milovanu Stankoviću, Miloradu Milićeviću, Škevin Branku i Šmitran Branku da im pomognu. U ljeto 1979. godine u Doboj su došli zajedno na službu tri potporučnika (Simić, Paunović i Mehaj) koji su odmah uspostavili dobru saradnju sa izviđačima. Pored rada u organizaciji, oni su se sa izviđačima svakodnevno družili. Major Muhamed Vehabović je obojicu sinova uključio u izviđače i nekoliko godina je zajedno s njima odlazio na izviđačka logorovanja. 
Kako su izviđači bili veliki korisnici topografskih karata, tako su karte i koordinatomjere redovno dobijali, a vojnici-vezisti su zajedno sa izviđačima bili na kontrolnim tačkama prilikom izviđačkih takmičenja. Družeći se sa izviđačima, od kojih su mnogi bili u školama za rezervne oficire, i druge vojne starješine pomagale su rad dobojskih izviđača. Pored prijatelja u Garnizonu JNA, uvijek su se izviđači mogli obratiti za pomoć i prijateljima u Opštinskom štabu teritorijalne odbrane i Štabu civilne zaštite.
Formiranje  Opštinskog   saveza  izviđača


Od već naraslog odreda sa petnaest četa, u 1978. godini formira se Opštinski savez izviđača sa četiri odreda: “Josip Jovanović”, “Julske vatre”, “Heroji Preslice” i “Mladost”. Iako nedovoljno materijalno snažni, formiranjem novih odreda povećava se broj članova i akcija koje organizuju ili na kojima učestvuju dobojski izviđači.

Formiranje Opštinskog saveza bio je rezultat tadašnje opšte prakse u društvu, čemu su i izviđači nekritički prišli. Loša strana formiranja Saveza je bio nedovoljan broj kadrova koji su prošli izviđačke škole, konkurencija koja se morala javiti između novih odreda, kao i odsustvo interesovanja da jedan dio kadrova aktivnije radi u Savezu. Dobra strana je bila želja novih kadrova da okupi što veći broj djece i omladine u odredu, organizovanje novih takmičenja i dobre strane konkurencije kao načina samodokazivanja.

Oprema, kojom su izviđači raspolagali, je centralizovana i dalje nabavljana iz sredstava Saveza. Tek kasnije, i odredi su počeli da nabavljaju po neki šator ili drugu opremu. Na nivou Predsjedništva odredi su se dogovarali o zajedničkim akcijama, delegiranju predstavnika u određene institucije i o raspolaganju zajedničkim sredstvima.


Prvih godina, postojao je samo jedan žiro račun preko kojeg se poslovalo. Sredstva odobrena za rad trošila su se po odlukama Predsjedništva, a po pravilu, odredima se nije odobravao novac već je Savez pokrivao troškove pojedinih akcija. Kasnije se odredi više osamostaljuju, otvaraju svoje račune, stiču sredstva posebnim aktivnostima i ponekad zaboravljaju na zajedničke obaveze i dogovore.

Bilo kako bilo, Savez je formiran i do 1991. godine je djelovao, kada je dogovoreno da se ponovno sve jedinice nađu u jednom odredu.

Izviđačka takmičenja

Izviđačka takmičenja jedan je od najinteresantnijih dijelova rada izviđača. U nekoliko dana izviđači pokazuju sve što su do tada naučili: boravak u prirodi, kretanje na nepoznatom terenu, izrada grafičkih zadataka i demonstracija izviđačkih vještina. Takmičenje privlači izviđače zbog putovanja u druga mjesta, pokazivanje svog znanja i želja da se osvoji što bolji plasman.

Dobojski izviđači, pored učestvovanja na brojnim takmičenjima, bili su i dobri organizatori takmičenja u svom gradu. Na V Smotri izviđača Jugoslavije dogovoreno je da dobojlije pokrenu orijentaciono takmičenje “Preslica” koje bi se održavalo svake godine u vrijeme obilježavanja 23. avgusta, koji se slavio kao Dan ustanka naroda dobojskog kraja. Na prvom takmičenju 1970. godine učestvovali su izviđači iz Zenice, Bosanskog Broda, Banja Luke, Gračanice, Modriče, Sarajeva, Tešnja, Teslića i Maglaja, a narednih godina gotovo sve jedinice iz BiH bile su učesnici takmičenja. Od 1973 godine, orijentaciono takmičenje dobija naziv izviđački partizanski višeboj, a IPV „Preslica“ ulazi u kalendar saveznih akcija. Formiranjem Opštinskog saveza izviđača 1978. godine, organizovanje ovog takmičenje od 1980. godine preuzima OI „Julske vatre“.
Od 1980. godine organizuju se i takmičenja “Martovski susreti planinki” (organizator OI „Heroji Preslice“) i “Aprilski susreti poletaraca” (organizator OI „Josip Jovanović“). I ova takmičenja, specijalizirana za određenu kategoriju članova, privukla su velik broj učesnika. Prve godine, patrola poletaraca pobjednica susreta, direktno je predstavljala BiH na saveznom takmičenju. Nakon što se na Goranskom jezeru 1984. godine nesretno utopio izviđač Nermin Mehić, dobojski izviđači susreti poletaraca nazivaju se njegovim imenom. Povremeno je i četa, kasnije OI „Mladost“, iz Matuzića organizovala takmičenje u povodu 4. jula koji se obilježavao u ovoj mjesnoj zajednici.
Ova takmičenja, zajedno sa tradicionalnom „Preslicom“, dobojske izviđače svrstavaju u jedne od najuspješnijih organizacija u BiH. A koliko su dobojski izviđači postali poznati svjedoči i detalj sa jednog putovanja. Nakon takmičenja u Vogošći, oktobra 1980. godine, izviđači su se vraćali vozom iz Sarajeva, a tada su bile popularne vjetrovke „kengurke“ (sa kapuljačom i velikim džepom naprijed). Nekoliko izviđača imalo je takve maskirne vjetrovke (gornji dio maskirne uniforme) i jedna djevojčica je cijelo vrijeme gledala u izviđače. Kada je jedan izviđač upitao za ime, odakle je i hoće li ona biti izviđač, ona je odgovorila „Ja sam već izviđač i bila sam na takmičenju poletaraca u Doboju“.
Izviđačka logorovanja


Izviđačko logorovanje je vrhunac izviđačke aktivnosti u prirodi i ostvarenje želje svakog izviđača da desetak i više dana provede sa svojim drugovima. Uobičajena formulacija za izviđački logoror je „da to nije hotel pod šatorima“. Izviđači imaju utvrđen dnevni raspored rada i plan aktivnosti koji se provodi. Ne treba zanemariti i činjenicu da je izviđačko logorovanje bio zasigurno i najjeftiniji odlazak djece od kuće na jednu vrstu odmora ali i najsadržajniji oblik rada sa djecom.

Prema nepotpunim podacima, dobojski izviđači su do sada logorovali

	Godina
	M j e s t o
	Godina
	M j e s t o

	1955
	Blatnica
	1975
	Petrova Gora
Šesta smotra Saveza izviđača

Jugoslavije

	1956
	Maoča
	1976
	Mačkovac – Banovići
Šesta smotra Saveza izviđača

Bosne i Hercegovine

	1957
	Maoča
	1977
	Ohridsko jezero

	1958
	Plitivička jezera
	1978
	Boračko jezero

	1960
	Boračko jezero
	1979
	Otok Lastovo

	1961
	Plitvička jezera
	1980
	Blatnica
Regionalna smotra izviđača

	1962
	Fužine
	1981
	Dretelj – Čapljina
Sedma smotra Saveza izviđača

Bosne u Hercegovine

	1963
	
	1982
	Otok Korčula

	1964
	Martin Brod

Druga smotra Saveza izviđača BiH
	1983
	Tjentište

Sedma smotra Saveza izviđača

Jugoslavije

Klek - Neum

	1965
	Metlike (Kupa)
	1984
	Boračko jezero

	1966
	Fruška Gora

Četvrta smotra Saveza izviđača Jugoslavije
	1985
	Otok Prvić

	1967
	
	1986
	Otok Čiovo - Trogir

	1968
	Tjentište

Četvrta  smotra Saveza izviđača

Bosne u Hercegovine

„Vječno huči Sutjeska“
	1987
	Ada Ciganlija – Beograd

Osma smotra Saveza izviđača

Jugoslavije

Otok Čiovo - Trogir

	1969
	Boračko jezero
	1988
	Otok Čiovo – Trogir

	1970
	Bled

Peta smotra Saveza izviđača

Jugoslavije
	1989
	Baošić

	1971
	Boračko jezero
	1990
	Igalo

	1972
	Dretelj – Čapljina

Peta smotra Saveza izviđača

Bosne i Hercegovine
	1991
	Izvedeno zimovanje

U Wadovicama (Poljska)

	1973
	Boračko jezero
	
	

	1974
	Otok Zlarin
	1998
	Mlinska Rijeka - Čelinac

Prvi Međunarodni tabor skauta

	
	1999
	Amajlije – Bijeljina

Prva smotra Saveza izviđača Republike Srpske

	
	2000
	Mlinska Rijeka – Čelinac

Drugi Međunarodni tabor skauta

	
	2001
	Meljine
Jadranski izviđački susreti

	
	2002
	Mlinska rijeka – Čelinac

Treći Međunarodni tabor skauta

	
	2003
	Meljine
Jadranski izviđački susreti

	
	2004
	Mlinska Rijeka – Čelinac

Četvri Međunarodni tabor skauta


Ljetovanja na moru


Sve više dobojski izviđači orijentišu se na organizovanju ljetovanju na moru. Nakon ranijih ljetovanja (kao što je ljetovanje na Zlarinu 1974. godine sa izviđačima iz Osijeka), krenulo se sa Lastovom (1979. godine), Korčulom (1982. godine), Klekom (1983. godine), Prvićem kod Šibenika (1985. godine) Čiovom kod Trogira (1986, 1987. i 1988. godine), Baošićem (1989. godine) a zastalo sa Igalom (1990. godine). Ljetovanja se organizuju u više smjena po petnaest dana, pruža se mogućnost da po povoljnim uslovima učestvuje veći broj djece i omladine iz Doboja, a dio prikupljenih sredstava ostaje za nabavku nove opreme. U posljednjih nekoliko godina pred rat izviđači su raspolagali kompletnom kamp opremom da u jednoj smjeni mogu organizovati logorovanje za više od stotinu učesnika.


Tabori na moru nisu bili samo kupanje i sunčanje, nisu bili hotel pod šatorom – to je bio višednevni boravak u prirodi u kojem je svaki učesnik imao neko zaduženje. Izviđači su se družili sa prijateljima u mjestima u kojima su bili, organizovali dnevni rad u taboru, obilazili istorijske spomenike  i spomenike kulture, organizovali polaganje vještarstva „plivač“ a oni koji nisu znali plivati vraćali su se sa ljetovanja kao plivači...

Najveće logorovanje organizovano je 1979 godine na Lastovu. Iako je to gotovo najudaljeniji otok na Jadranu, u jednoj smjeni koja je trajala 20 dana ljetovalo je oko 150 izviđača. Teren je bilo dobro izabran, snabdijevanje vodom i hranom dobro riješeno, a kupanje u kristalno čistoj morskoj vodi. Uspostavljena je izuzetna saradnja sa pripadnicima mornarice u obližnjem garnizonu, a izviđači su jedan dan proveli i na jednoj od najisturenijih vojnih osmatračnica na Jadranu. Starješina logorovanja je bio Sead Zubčević, a načelnik Željko Grbavac. Iako sa jednom nogom u longeti i teško se kretao, starješina Opštinskog saveza izviđača Doboj Tadija Matić je nekoliko dana bio u posjeti.  Vlasniku terena je naš boravak dao ideju da na tom mjestu otvori kamp, a kažu da još uvijek postoji masnom bojom na jednoj stijeni ispisano “Odred izviđača porječana Julske vatre Doboj”.


Sa izviđačima su ljetovala i dva člana Radio kluba koji su uspostavili radio-vezu sa Dobojem. Tako su roditelji i prijatelji izviđača putem radio stranice svaki dan mogli razgovarati sa izviđačima na Lastovu. Od tada su radio-amateri redovno ljetovali sa izviđačima, a organizovani su i kursevi iz radio-amaterstva koje je vodio Pero Čokljat.
U ljeto 1982. godine, u prvoj smjeni na Korčuli, bila su i dvojica poznatih dobojskih kajakaša Nenad Markočević i Vlado Lujić. Smješteni u izviđački kamp kod Fortice, nakon uobičajenih jutarnjih izviđačkih aktivnosti, sa ostalim kajakšima trenirali su u poznatom sportskom centru Lumbarda. Prvu smjenu (iz „Julskih vatri“) ispratili su veslajući u kajacima pored trajekta gotovo do polovine pelješkog kanala.

 Nezaboravno je i ljetovanje 1985. godine na otoku Prviću kod Šibenika, gdje je u tri smjene ljetovalo preko 150 izviđača. Logor su podigli izviđači iz Šibenika, teren je bio besplatan, a to ljeto šibenski izviđači su logorovali 15 dana u Matuzićima. Otok Prvić, predivna priroda, bistro plavo more, posjete Zlarinu i Otoku Mladosti (izgrađenog rukama izviđača Hrvatske), ko to može da zaboravi. Na ovom otoku nalaze se samo dva naseljena mjesta, putničkih vozila gotovo da i nije bilo, jer uske ulice nisu za to bile predviđene. Zbog toga su ljepota starih dalmatinskih kuća i  okus mora bili još ljepši.
Sva ljetovanje na moru organizovana su po veoma popularnim cijenama, tako da izviđači nisu mogli da prime sve koji su zainteresovani da učestvuju na ljetovanju. Niska cijena postizala se ekonomičnošću u obezbjeđenju hrane, popustu kod ugovaranja terena i povlašćenoj vožnji javnim prevozom po nižim cijenama koje je subvencionirala država, kao i pomoći dobojskih preduzeća koji su opremu prevozili po cijeni koja je pokrivala samo utrošeno gorivo. Organizacija ljetovanja zahtijevala je veliki rad i dobru organizaciju štaba, koji su ličnom inicijativom pronalazili najpraktičnije načine rješavanja svih pitanja. 

Ljetovanja na Čiovu


Nakon nekoliko uspješno organizovanih ljetovanja na moru, što je pored redovnih članova privlačilo i velik broj prijatelja organizacije koji su ili redovno pomagali ili i sami uključivali se u rad izviđačke organizacije, 1986. godine obezbijeđen je teren na otoku Čiovu, kod Trogira, na kojem su narednih tri godine organizovana ljetovanje. Teren je bio smješten pored jednog od najljepših jadranskih kampova “Rožac”, u borovoj šumi pored ceste za Okrug Donji, udaljen nekoliko kilometara od centra Trogira.


Teren je obezbijeđen uz pomoć trogirskih izviđača s kojima su se dobojski izviđači sprijateljili. U samom gradu (blizu kule) jedno vrijeme ljetovali su i izviđači iz Modriče i Teslića, međutim tu nije bilo odgovarajuće plaže. Zahvaljujući trogirskim izviđačima Šimi (koji je radio u pekari) i Davoru (koji je radio u mesnici) ničega nije nedostajalo u taboru. Upravnik Kampa, kao i ostalo osoblje, izuzetno lijepo su prihvatili izviđače. 


Ljetovalo se u tri smjene. Po pravilu, svaki od odreda je dobijao jednu smjenu da organizuje ljetovanje, a u jednoj smjeni ljetovalo je po 100 učesnika. Teren je bio izuzetno lijep i funkcionalan – u borovoj šumi, korištenje sanitarnog čvora u kampu, a plaža je bila samo tridesetak metara udaljena. Na istom terenu je, pored dobojskih izviđača, logorovao 1987. godine i odred izviđača iz Lepoglave.


U kampu su 1988. godine bile smještene i tri kamp-prikolice sindikata željezničkih radnika čvora Doboj, a željezničari koji su kampovali družili su se sa dobojskim izviđačima. U jednoj smjeni su sin i kćerka Ismeta Grahića, izviđači u Odredu “Julske vatre”, ljetovali sa svojim drugarima dok su roditelji bili u kamp-prikolici. Jednog ljeta, Jure Matić je sa porodicom ljetovao u Kampu, a sinovi su najviše vremena provodili sa izviđačima.  


Trogir će dugo ostati u srcima dobojskih izviđača. Petnaest dana lijepo se provodilo na moru, drugarstvo je bilo veliko, učesnička taksa je bila razumna, predivan grad je bio blizu a plaža i more prekrasni. Uvijek je za mlađe izviđače vrijedilo pravilo da određeno vrijeme mogu provesti u vodi, a ostalo u hladovini, tako da su se i ostali kupači navikavali na izviđačku pištaljku kojom je davan signal. Odrasliji turisti su znali često izviđačima čestitati na njihovoj disciplini i ponašanju u brizi za djecu. Po pravilu, u povratku sa ljetovanja su izviđači pravili pauzu u blizini Bugojna i posjetili bi poznatu Titovu vilu. 

Sve je bilo spremno da se i u ljeto 1990. godine organizuje ljetovanje na Čiovu, ali već su dolazila neka druga vremena. 

Posljednje  logorovanje, u Igalu, 1990. godine   i   druženje  sa  poljskim   harcerima
Igalo, u ljeto 199o. godine, je posebna priča. Teren je pronađen na brzinu, možda nije bio najsretnije rješenje, ali je zato broj učesnika bio velik – preko 350. Logorovalo se u četiri smjene, po 12 dana. Pored dobojskih izviđača, bili su s nama izviđači iz Čelinca, harcerski instruktori iz Poljske koji su bili u posjeti Savezu izviđača BiH i dio Štaba posljednje Smotre SIBiH koja je te godine održana u Ribniku kod Ključa.

Teren nije bio potpuno uređen, a plaža je bila u dijelu obale gdje se nalazi ljekovito blato. Za odrasle izviđače nije bilo baš privlačno pa su išli dalje u Igalo na kupanje, ali za najmlađe to je bio pravi raj. Bez straha su mogli ići daleko od obale i čitav dan provoditi u vodi. Na plaži su igrane sve moguće igre, od gradnje zamka do odbojke na pijesku. 
Po prvi put, dobojski izviđači su se uključili u međunarodnu razmjenu izviđača, koja je razvijana sa harcerskom organizacijom iz Poljske. Tog ljeta izviđačima u Doboj dolazila je jedinica iz Wadovica, a izviđači su odlučili da zimu provedu kod njih.
U četvrtoj smjeni bilo je nezaboravno druženje sa poljskim harcerima. Djevojke su bile sve ljepša od ljepše, pa su dobojski momci imali pune ruke posla, ali ni poljski momci nisu zaostajali. Tada su dobojski izviđači snabdjeli se i sa novim šatorima, ni jedan nije nikada upotrijebljen a rat je došao. Predstavnike harcera u Doboju primio je Mlađan Cocić, tada potpredsjednik Skupštine opštine, koji je svim mlađim harcerima obezbijedio i poklone. 

U kratkom vremenu nastojalo se harcerima učiniti što prijatniji boravak. Organizovana je plovidba i obilazak Plave špilje, posjete Dubrovniku i Kotoru. 

U zimu 1991. godine, oko 70 izviđača iz Doboja, koji su u goste pozvali i izviđače iz Konjica i Čelinca, boravilo je u dvije smjene po sedam dana u Wadovicama. Iako je bilo hladno vrijeme, posjećeni su gradovi Krakow, Katovice i Bialsko Biala kao i koncentracioni logor u Aušvicu. Poseban doživljaj bio je obilazak muzeja soli – tunela nekadašnjeg rudnika soli u Vjeličkoj, u kojima su sve skulpture napravljene od kristala soli. U jugoslovenskom paviljonu logora Aušvic izviđači su održali čas istorije i položili cvijeće ispred ploče sa imenima jugoslovenskih logoraša.
Smještaj je bio u đačkom domu, u centru Wadovica. Navečer su organizovane disko večeri i izviđački programi, a harceri koji su prethodnog ljeta bili u Doboju svaki dan su bili u domu. Tada je bila popularna pjesma “Srce je moje violina” od Lepe Lukić i harceri su brzo naučili korake u kolu. Kako su cijene kamp opreme u Poljskoj bile izuzetno povoljne, izviđači su to iskoristili da kupe nove vreće za spavanje, rance, šatore i drugu opremu.  


Za ljetovanje 1991. godine bio je obezbijeđem prekrasan teren u Bijeloj kod Herceg Novog. Već je dogovoreno sa poljskim harcerima način razmjene izviđača, a sa zvorničkim izviđačima zajedničko korištenje terena. Događaji tog juna u Sloveniji, i opšta nesigurnost kao “rezultat” prvih „slobodnih demokratskih izbora“, uzrokovali su da je ljetovanje otkazano. Umjesto toga, pojedini izviđači su se snalazili, pa je jedna grupa otišla u Trpanj (Pelješac) i smjestila se u kuću vlasnika iz Kotorskog. Pored Aladina Mujkanovića i porodice Ratka Karabatkovića koji su također ljetovali u istom mjestu – bili su to gotovo jedini turisti tog ljeta. 

Izviđačke smotre i takmičenja

Izviđači su se najviše radovali svojim smotrama, velikim šatorskim naseljima sa jedinicama iz gotovo svih gradova tadašnje Jugoslavije. Ko može da zaboravi IV Smotru izviđača Jugoslavije na Fruškoj Gori 1966. godine ili narednu četiri godine kasnije na Bledu. A tek kiše koje su padale na Petrovoj Gori (1975) i Tjentištu (1983), vrevu Ade Ciganlije (1977) i posjete svih prijatelja koji su služili vojsku u Beogradu tog ljeta i doček patrole planinki OI „Josip Jovanović“ sa saveznog takmičenja. Nezaboravna su sjećanja na I Smotru Saveza izviđača BiH na Boračkom jezeru 1959. godine i vožnju “ćirom” od Sarajeva do Konjica, osvojeno prvo mjesto u nogometu na V Smotri Saveza izviđača BiH u Dretelju 1972. godine ili prvu izviđačku fotografiju snimljenu u boji, koju su snimili i poslali turisti iz Kalifornije upoznajući izviđače u Počitelju. 

I Mačkovac pored Banovića u julu 1975. godine prihvatio je izviđače a pjesme sa te smotre još se pjevaju. Poslije su ponovno bili Dretelj (1981) i Boračko jezero (1985) - mlađi izviđači tek su otkrivali ljepote tih mjesta.

Smotre su bili posebni doživljaji i ponos svih učesnika. Za smotru se živjelo godinama unaprijed, kada se jedna završavala već se znalo gdje je naredna. Bezbroj šatora na malom prostoru, stalna dešavanja - od takmičenja poletaraca do zabavnog programa na centralnoj bini. Obilazak logora i prikupljanje što većeg broja pečata u izviđačku knjižicu. Stalni pokret da se vidi i doživi što više u desetak dana. Nikada dovoljno vremena da se posjete svi logori, obiđu svi prijatelji, prepričaju događaji sa proteklih takmičenja... Oduševljenost novim šatorima i opremom viđenom u logorima jedinica iz većih gradova. I, sjeta, kad se zapjeva pjesma „Hajdmo sad drugovi... logor naš rušititi...“ 
Posebno su dobojske planinke bile uspješne na takmičenjima. U 1963. godini ekipa planinki Samostalne čete porječana je osvojila prvo mjesto na Sreskom orijentacionom takmičenju u Tešnju i uspješno učestvovala na Republičkom takmičenju na Tjentištu. Nezaboravne su i planinke iz odreda „Josip Jovanović“ koje su sredinom osamdesetih godina osvajale najbolja mjesta na takmičenjima a 1987. godine osvojile prvo mjesto na Republičkom izviđačkom partizanskom višeboju i predstavljale BiH na Saveznom višeboju. Koliko su bile izviđački spremne i uspješne, toliko su bile i lijepe. Nisu ni ekipe izviđača zaostajale. Jedna od najdražih pobjeda bila je na susretu izviđača 1964. godine u Ljubljani, pod imenom “Ljubljana ob žici”. Kasnije je to bilo na drugim takmičenjima.


Izviđačko orijentaciono takmičenje (koje je u 1973. godini promijenilo naziv u „Izviđačko-partizanski višeboj“) je takmičenje koje se odvija u petnaestak disciplina. Počinje izradom predzadatka u mjestu iz kojeg se dolazi, a nastavlja konstrukcijom staze na topografskoj karti u mjestu takmičenja (svaka ekipa dobija komplikovane topografske podatke o kontrolnim tačkama kroz koje će proći i to mora izračunati i prenijeti na topografsku kartu da bi krenula na stazu). Nakon toga, staza u dužini oko 15 kilometara se prelazi u zadatom vremenu i rade topografski zadaci (izrada skice, krokija, itinerera puta, grafika vidljivosti, određivanje nadmorske visine i visinske razlike). Na stazi se prenosi poruka kurira, radi izvještaj o prelasku staze, rješavaju testovi, vrši gađanje iz vazdušne puške, prolazi kroz „minsko polje“. Na takmičenjima, koji su kvalifikacioni za savezno takmičenje, pravi se bivak sa šatorima od šatorskih krila i priprema obrok od dobijenih namirnica. I, svaki izviđač od svog džeparca je snosio troškove odlaska i kotizacije, za nekoliko dana napornog jurcanja po nepoznatom terenu. Ali, želja za pobjedom i doživljeno iskustvo su neponovljivi.   


Ekipa, u kojoj su bili Hajrudin Hasić, Zijad Mujkić, Zoran Rubil, Ibrahim Muharemović i Sakib Škrebo, na republičkim takmičenjima na Zelengori i Kalinoviku početkom sedamdesetih godina bila je među prve tri, ekipa planinki koju su vodile Šefika Pršić i Jela Juškić u konkurenciji planinki osvojile su drugo mjesto 1973. godine na Republičkom takmičenju u Vogošći. Kasnije je ekipa planinki koju je vodila Snježana Kuzmić znala samo za prva mjesta.
Još   se   prepričava


Dugo se prepričavaju doživljaji sa logorovanja. 

Na prvom logorovanju u Blatnici 1955. godine, najveću opasnost za noćne dežurne predstavljao je Feliks Pašić. Kako je Feliks rastom bio visok, svaki šator je bio prekratak za njega, tako da su mu noge virile iz šatora. Kasnije su se izviđači dosjetili, pa su teren oko njegovog šatora ogradili kočićima i tako riješili problem.


Pješačeći preko Like i Korduna prema Cazinu, u ljeto 1958. godine, na pitanje izviđača koliko je udaljeno neko mjesto uočeno na karti, pastiri bi odgovarali „Eto, tu je“. Obično je do toga trebalo pješačiti više od sat vremena.

Koliko se tek Ale plašio kornjača pa su mu ostali izviđači priređivali iznenađenja u šatoru. Nekada taksa za logorovanje nije mogla pokriti sve troškove, pa se svakako snalazilo da se ostane što duže. Zato se prvo logorovanje na Boračkom jezeru pamti po načelniku Badi i njegovoj sestri kuvarici, jer je i do sada ostalo nepoznato kako je Bada svaki dan obezbjeđivao jagnjeće meso.

Te godine su Mišo Mandić i Hamdija Plićanić napravili i splav, pa su izviđači od plaže Borašnice do plaže Prenja prelazili na splavu. A ostali su poznati i po svom nadvikivanju sa hercegovačkim izviđačima. Na ušću Unca u Unu, dok je trajala Druga smotra bosanskohercegovačkih izviđača u julu 1964. godine, dobojski izviđači provodili su najviše vremena na pecanju.
Izviđači iz Prve osmogodišnje škole „Simo Lukić“ pomagali su svom nastavniku Dragi Handanoviću da sredinom šezdesetih godina na zidu iznad sportskog poligona napravi mozaik dugačak desetak metara. Pamte se i dvije školske pozorišne predstave „Junaci Pavlove ulice“ i „Orlovi rano lete“ u kojima su nastupali i izviđači.

Po pravilu, dobojlije koje su boravile u blizini izviđačkog logora obilazili su izviđače i donosile poklone - staklorezac Petar Kapuran na Boračkom jezeru 1973. godine (čiji su sinovi bili poletarci dok su živjeli u Doboju) ili Boro Hejni (Čiovo, 1986. godine). Nekadašnji izviđač Hajrudin Atić je 1973. godine sa DIF-ovcima logorovao na Boračkom jezeru, ali je svoje izviđače i učenike redovno obilazio i darivao. Prepričavaju se i drugi doživljaji: kako je izviđač Vaso iz Doboja na Fruškoj Gori 1966. godine imao samo jedne patike koje je oblačio samo prilikom podizanja zastave na jarbol ili kako je Papa vratio Vesu sa Fruške Gore u Doboj zato što je zakasnio na postrojavanje. 
Veliki zaljubljenik u prirodu, Milan Migić je u julu 1971. godine, zajedno s još jednim izviđačem, čamcem otplovio Bosnom iz Doboja, uzvodno Savom i Ukrinom do svoje Dervente. Pošetkom osamdesetih godina Milan je organizovao izviđače da prikupljaju kamenčiće-oblutke za Zdenac mladosti koji je građen u Beogradu, ispred Muzeja „4. juli“.
Na Bledu 1970. godine dobojski izviđači zamalo da se potuku sa Marjanom Benešom, koji je logorovao sa banjalučkim izviđačima i tek počinjao boksersku karijeru a zagledao se u jednu dobojsku planinku. Na Boračkom jezeru su izviđači poslali Đuku da u jednom lončiću donese plina od tešanjskih izviđača, a ovi se dosjetili pa još lončić pokrili maramom da plin ne ispari. U Dretelju 1972. godine najviše uspjeha u zabavnom programu imao je Darko Vukojević, a  kako je svirao gitaru nije ni bilo nikakvo čudo. Tog ljeta je dobojska nogometna ekipa osvojila prvo mjesto na nogometnom turniru (za ekipu su igrali standardni igrači dobojskog Željezničara - braća Hasić i Senad Hadžimujagić).

Mnogi nadimci po kojima su bili poznati stečeni su u izviđačkoj organizaciji. Tako je Ibrahim Hasić dobio nadimak Rikardo na smotri na Bledu, a Zlatan Grbić svoj nadimak Hendrix  na smotri u Dretelju.

Jedan od izviđačkih parova, Ljilja i Aco, u novi stan su prvo unijeli šator, razapeli ga u spavaćoj sobi i dugo vremena samo su njega koristili. Znajući ljepotu ljetovanja u ambijentu prirode, narednih godina poslužio im je za boravak u mnogim jadranskim kampovima. A htjedoše u ljeto 1972. godine u Dretelju izviđači i da ožene Pajcu sa jednom kršnom mještankom, koja je samo zbog njega dolazila u dobojski logor, uvijek sa domaćom lozom za poklon. Pajco se uvijek branio riječima „Pogledajte kolika je ona i koliki sam ja, kolika bi nam tek djeca bila“. Prelazeći jednu noć Neretvu iz Počitelja u Dretelj, izviđači dadoše jednu bijelu krpu Muhamedu Avdiću da je prenese. Tek idućeg jutra Muhamed je otkrio da je to platneni stolnjak, ponesen kao suvenir iz restorana, ali ga je ljutnja brzo prošla.
Postojao je i lijep običaj da mještani daruju izviđače kada logoruju u njihovoj blizini. Najčešće je to bila hrana koju su mještanke pripremale i organizovano donosile u izviđački logor. Tada se zajedno ručalo i družilo. A čaj koji je pripreman od poklona, izviđači su zvali „sindikalni čaj“. Kada su izviđači učestvovali na većim obilježavanjima značajnih datuma, trpeze su posebno bile bogate.
Na Korčuli, u ljeto 1982. godine, izviđači su sreli sa Slobodanom Vlahušićem koji je radio u sekretarijatu unutrašnjih poslova, a rođen je u Doboju. Pored druženja, on je izviđačima dao na upotrebu vanbrodski motor “Pentu” koji je dobro došao za gumeni čamac „Maestral 9“ kupljen tog ljeta za potrebe porječanske obuke. 

Na ljetovanju u Kleku 1983. godine izviđači su Aliju Korajlića nazvali “pukovnik” da bi mu povećali ugled kod vlasnika terena koji je nekada bio oficir, ali imao niži čin. U ljeto 1986. godine, na Čiovu, Anto Čizmar je spavao u gumenom čamcu pored logora, jer mu se šatorski cimer Ibro Mulaomerović požalio da od njegovih zvukova ne može zaspati. Na rehabilitaciji u Igalu 1990 godine se nalazio i igrač „Sloge“ Josip Karan koji je cijeli dan provodio sa izviđačima. 

Smotra u Čapljini, 1972. godine, pamti se po pjesmi “Capres t’ua” Viki Leandros, koja je te godine pobijedila na Euroviziji. A smotra na Tjentištu, 1983. godina, pamti se po pjesmi “Pozdravi je pozdravi” Miroslava Ilića. Gotovo od jutra do povečerja, na izviđačkim razglasima, samo te pjesme su se izvodile.


Nisu samo izviđači logorovali, uvijek je bilo prijatelja organizacije koji su dio slobodnog vremena provodili sa izviđačima. Bilo je uobičajeno da učesnici koji nisu članovi plate simbolično veću cijenu, ali je zato bio poseban popust za izviđače ako više djece iz jedne porodice ljetuju. Konačari su plaćali samo pola cijene, ali su zato bili obavezni da podignu logor i brinu se o opremi. Sve do nekoliko posljednjih godina pred rat, članovi štaba su plaćali kao ostali učesnici, a koliko je posla bilo organizovati kamp - to je posebna priča. Štedjelo se najviše što se moglo - jednog ljeta je ekonom Džavid Mahmutović na leđima odnio praznu plinsku bocu i donio je punu iz Trogira, iako je plinara bila na drugom dijelu grada, gotovo šest kilometara daleko od Kampa.

Obilježavanje 30 godina rada  dobojskih izviđača

U martu 1983 godine dobojski izviđači su svečano obilježili 30 godina svog rada. U Domu JNA organizovana je prigodna akademija, podsjetilo se na prve dane rada i uručila priznanja dugogodišnjim članovima. Hor Aprilska jutra, kojim je dirigovao Slavko Turudić, otpjevao je nekoliko izviđačkih pjesama. U ime prvih dobojskih izviđača, Dr. Zijad Bešlagić je izviđačima poklonio prigodnu tapiseriju sa izviđačkim obilježjem. Bila je to prilika da se izviđači nekoliko generacija sretnu na jednom mjestu, podsjete na lijepe trenutke i prepričaju uspomene. Zapjevale su se i pjesme naučene na brojnim akcijama. 


U Galeriji Radničkog univerziteta organizovana je prigodna izložba. Predstavljene su fotografije sa brojnih akcija, diplome i priznanja stečene višegodišnjim radom, prikazane makete izviđačkih objekata. Izložba je i više nego predivno bila uređena i privukla pažnju velikog broja građana. Kao dokaz umješnosti izviđača i mogućnosti organizovanog korištenja slobodnog vremena, profesor Esad Zgodić je, umjesto nastave u učionicama, za svoje učenike organizovao očiglednu nastavu na izložbi.  
Otkinute    stranice 


Malo se ko znao radovati životu kao što su to znali izviđači. Radost osvojenog prvog leta ili prve zvijezde, radost novom šatoru i novom prijateljstvu stečenom na logorovanju... Pjesma doživljena pored logorske vatre, sjaj mjeseca u noći u kojoj prvi put čuvaš usnule drugove... Osjećaj gordosti jer ti stariji drugovi povjeravaju da učiniš nešto značajno za svoj odred...

Sve je to prekinuto 1992. godine, i umjesto na novo logorovanje moralo se otići u nešto što se na ovim prostorima stoljećima nije moglo izbjeći. U vremenu koje je slijedilo, nekoliko dobojskih izviđača zauvijek je zastalo.


...Siniša Gostić poginuo u junu 1992. godine u Tesliću, Enes Terzić – Enka u julu 1992. godine pored Usore, Željko Jošić tragično okončao život u jesen 1993. u Doboju, Josip Bampa – Fanfi poginuo u oktobru 1993. na Becnju, Saša Dujković – Dujke poginuo u julu 1994. godine u Doboju, Milenko Pivaš u avgustu 1995. na Becnju...

Događaji su primorali i mnoge izviđače da napuste Doboj. Sa pojedinih izviđačkih fotografija više nema nikoga u Doboju. Ostaje sjećanje na prijatelje, dobre izviđače i drugove. 
Na  čistoj   strani   života


Možda više niko kao pjesnik Miroslav Antić, u jednom razgovoru 1982. godine, neće tako lijepo opisati izviđačku organizaciju:

...Možda ni jedan psiholog neće uspeti da objasni zašto su izviđači dobri listom ljudi. Tu nema pravila, nema recepta, tu postoji klima, nešto što formira svest i savest, neka posebna toplina u očima. Biti izviđač, to znači u samom sebi biti zdrav, običan, pravedan, sanjar, poeta i drug. U ovoj sveopštoj jurnjavi za egzistencijom, u ovim grčevima koje nameće ritam urbanog života, u ovim ekscesima koji tu i tamo zahvataju mlade, izviđači su ona bela strana mladosti - Čista strana života...
Svih ovih godina, izviđačka organizacija bila je i ostala mjesto okupljanja djece i omladine koji kroz druženje i igru žele da nauče nešto novo. To je bila i organizacija koja mladom čovjeku povjerava da naučeno prenese na mlađe, razvija odgovornost kod svojih članova i stvara radne navike. Organizacija je pratila razvoj cijelog društva, u vrijeme kada se nije imalo ni željelo mnogo, kroz izviđačku organizaciju stizalo se na mjesta koja su, za tadašnje vrijeme, bila daleko. Na istom mjestu okupljalo se hiljade mladih i višednevna druženja bila su prilika sticanja i novih prijatelja i prvih zaljubljivanja. Nikada dobojski izviđači, i kao organizacija i kao članovi, nisu imali veliki novac, ali nije im bio ni potreban. Šator, izviđačka košulja i marama, dobri prijatelji – bili su dovoljni za ljetovati od Ohrida do Bleda. 

Zaljubljeni u svoju organizaciju, opijeni Plitvicama i Boračkim jezerom, Neretvom i Sutjeskom, i kada su prestali biti izviđači – nekadašnji članovi su pomagali svom odredu. Nikada izviđačima nije odbijen ni jedan zahtjev za pomoć, pa ma kako ta pomoć bila skromna. To su nekadašnji članovi omogućavali nekim novim klincima da nastave njihovim putem u organizaciji svoje mladosti. 


Nekadašnji izviđači, sada stanovnici nekih drugih prostora, otrgnuti od svog grada ali svjesni neumitnosti življenja, rado se sjećaju svoje izviđačke mladosti. Zaneseni nekim drugim mislima ili brigama, raduju se kada boraveći u svom Doboju vide da ponovo neki klinci u uniformi žure na izviđački sastanak. Tada znaju da su radili pravu stvar, bili sa pravim ljudima i da su bili na čistoj strani života.
Obnavljanje   izviđačke    organizacije

Nakon što je u maju 1992. godine počeo rat na prostorima Doboja, prestao je i rad izviđačke organizacije. Uvijek dobri drugovi, izviđači su se sretali, pomagali koliko je bilo moguće, ali u najvećem broju do tada aktivni članovi napuštali su ove prostore. Oni koji su ostali dogovorili su se da u bolje vrijeme ponovo pokrenu izviđački rad. Na žalost, nije se sačuvala oprema u ekonomatu niti ijedan prostor u kojem su se izviđači okupljali.


Na ruševinama barake u Omladinskom Naselju u Doboju, 25. maja 1996. godine okupilo se tridesetak izviđača da obnovi rad svoje organizacije. Sa sjetom su se prisjetili dana kada se već u maju znalo gdje se ide na logorovanje, ko vodi koju smjenu, koja ekipa ide na republičko takmičenje... Među okupljenim bilo je i nekoliko mlađih izviđača koji su prve korake naučili u izviđačkoj organizaciji... koji bi već iza sebe imali značajna takmičenja... a umjesto toga izgubili su godine u ničemu.... Izviđači su se dogovorili da obnove svoj rad, a novom odredu su dali ime „Javor“. Za starješinu je izabran Željko Grbavac, za načelnika Goran Tešić, a za predsjednika Savjeta Vlado Petrović. Rješenjem Osnovnog suda u Doboju broj R-O-II-46/96 od 28. avgusta 1996. godine određen je upis Odreda u Registar udruženja pod rednim brojem 46 za 1996. godinu.

Prvih poratnih godina, zbog neriješenog pitanja smještaja, nije bilo značajnijih aktivnosti. Izviđači su se povremeno okupljali i pokušavali riješiti problem prostora, a povremeno je jedan broj izviđača odlazio na akcije koje su organizovale druge jedinice. Na Smotri izviđača Srbije u julu 1997. godine učestvovao je Saša Grbavac zajedno sa izviđačima iz Petrova. U 1998. godini održan je i Prvi Međunarodni tabor skauta u Mlinskoj Rijeci (kod Čelinca) na kojem su učestvovali Bojan Mikić, Dejan Rubil i Bojan Kandić, a od tada Mlinska Rijeka postaje mjesto stalnog okupljanja izviđača.


Već u 1999. godini rad Odreda postaje intenzivniji. Prostor je obezbijeđen u jednoj od baraka u Omladinskom naselju, a sve veći broj djece interesuje se za izviđački rad. Te godine održana je i Prva Smotra Saveza izviđača Republike Srpske na kojoj je učestvovalo više od trideset izviđača iz Doboja, a zahvaljujući Crvenom krstu i Sokolskom društvu „Sveti Đorđe“ obezbijeđena je neophodna oprema. Desetodnevno druženje na Smotri, rad u izviđačkim radionicama i sticanje novih znanja – imalo je odlučujući uticaj da narednih godina rad Odreda bude uspješan. Tog ljeta su trojica dobojskih izviđača bili i na Šumskoj školi za načelnike četa na planini Rajac u Srbiji (Dražen Potočnjak, Srđan Grbavac i Mladen Kršić). Ekipe dobojskih izviđača već učestvuju na svim izviđačkim takmičenjima. Izviđači učestvuju i na prvom Danu čaja na Gostilju, a u Narodnoj biblioteci organizuju prigodnu izložbu. U kontigentu izviđača koji su 15 dana boravili u Rusiji bili su i dobojski izviđači Đorđe Paravac i Slađana Kaišarević


Uspostavlja se kontakt sa Humanitarnom organizacijom CARE sa sjedištem u Banja Luci koja pomaže uređenje novih prostorija u naselju Pijeskovi. Zahvaljujući tome, uređen je prostor površine 120 kvadratnih metara, koji od tada postaje mjesto okupljanja. Kao nekada  Jadranko, nakon trideset godina izviđačke motive na zidovima novih prostorija uradio je izviđački slikar Muhamed Hadžić. Svečano otvaranje obavljeno je 22. februara 2000. godine, na dan kada skauti svijeta obilježavaju Dan sjećanja - rođendan Baden Paula, osnivača skautskog pokreta. Za otvaranje pripremljen je i raznovrstan program, a novu izviđačku zastavu darovali su Slavica i Svjetlana Starčević, nekadašnje planinke. Pored muzičkog programa za mlađe, nekadašnji izviđač Vaskrsije Petković u pratnji Milenka Dragojlovića otpjevao je tradicionalnu ozrensku izvornu pjesmu. U ime Sokolskog društva Novak Paravac daruje izviđače, a to isto čini i Miloš Božić u ime Sindikata. Na tek kupljenom ploteru, Milenko Lazić je prvo izviđačima uradio amblem u boji. Prota dobojski, Ratko Vračević, osveštava prostor i toplim riječima ukazuje na značaj okupljanja mladih, njihovog duhovnog i fizičkog razvoja i čestita izviđačima na vrijednom radu. Brojni gosti pridružuju se izviđačima čije su majke pripremile kućne čarolije za zajedničku trpezu.

Od tada, izviđački rad je svakim danom uspješniji.


Najznačajnija akcija u 2000. godini bilo je učešće na Drugom Međunarodnim kampu skauta u Mlinskoj Rijeci. Dobojski kamp brojao je 25 izviđača i planinki, a Dobojlije su ugostile i grupu skauta iz Francuske i Njemačke. Te godine logorovali su:
Prvi vod
Đorđe Paravac, Slobodan Jeftić, Lazar Rodić, Vladimir Božić, Slađana Kaišarević, Zoran Jović, Vedran Andrić i Dario Damjanović

Drugi vod
Srđan Grbavac, Bojan Nedić, Bojan Sušić, Igor Pavlović, Dejan Gavrić, Slaven Andrić, Goran Radovanović i Dario Damjanović
Treći vod
Dražen Potošnjak, Vesna Tubić, Danijel Dragičević, Dalibor Bampa, Jasenko Raković, Darko Sitničić, Vladimir Nedić i Slobodan Petrović


Doboj je ugostio i najmlađe članove izviđačke organizacije – pčelice i poletarce iz desetak gradova u Republici Srpskoj, koji su jedne snježne februarske subote takmičili se u svojim vještinama. U Doboju se okupilo oko 200 pčelica i poletaraca, a dobojska šestorka je zauzela drugo mjesto. Na narednoj akciji u Vlasenici na Izviđačkom spektaklu dobojska ekipe mlađih izviđača (Aleksandar Milićević, Jasenko Raković, Dejan Gusak, Slađana Kaišarević i Srđan Grbavac) zauzimaju tek četvrto mjesto. U gotovo neizmijenjenom sastavu, ekipa odlazi na „Dane drugarstva“ u Beogradu, „Memorijal  Novice Novaković“ u Bijeljinu i druga takmičenja sa mnogo boljim rezultatom.

Naredne godine, školu za predvodnike jata završavaju Vedran Andrić i Dalibor Bampa, a Danijel Dragičević i Dražen Potočnjak završavaju školu za načelnike odreda. Na Smotri Saveza izviđača Hrvatske u Fužinama učestvuje Srdjan Grbavac. 

Pored redovnih aktivnosti i učešća na brojnim takmičenjima, u ljeto 2002. godine dobojski izviđači Milana Bojinović, Aleksandar Milićević, Slađana Kaišarević i Srđan Grbavac učestvuju na „Olimic Friendship Summer Camp“ u Atini, uz Željka Grbavca koji je bio vođa skautskog kontigenta iz BiH.


Nekoliko godina za redom, ekipa dobojskih planinki u kojoj su standardno bile sestre Vesna i Branka Tubić, Vesna Šokčević i Slađana Kaišarević osvajaju prva mjesta u konkurenciji planinki. Pored takmičenja, uspješno rade i sa poletarcima i mlađim izviđačima.

U 2003. godini nastavlja se uspješan rad iz proteklih godina. Novi zamah dobija se prelaskom Damjana Vukovića – Pipe iz Šamca u Doboj, koji svoje znanje prenosi na dobojske izviđače kao načelnik za obrazovanje kadrova. Takmičarska ekipa „Eskalibur“ osvaja šesto mjesto na takmičenju u Prijedoru, a već na Memorijalu „Novica Novaković“ u Bijeljini osvaja prvo mjesto. Nakon toga nižu se osvojena prva mjesta na takmičenjima u Petrovu, Šamcu i Kozarskoj Dubici. Dobojski poletarci i pčelice osvajaju prva mjesta na takmičenjima u Srebrenici i Šamcu. 

U ekipi „Eskalibur“ smjenjivali su se: Danka Babić, Silvana Nikić, Jelena Nikić, Dejan Gusak, Nemanja Martić, Ninoslav Cvijanović, Dragana Mitrović, Marina Todorović, Manda Jović, Slađana Kaišarević, Mladen Filipović, Dragan, Mladen, Nevena i Violeta Cvijanović. U ekipi „Pipos“ pčelica i poletaraca takmičili su se: Nastasija Marković, Dejana Glišić, Ivana Okolić, Branka Nikić, Dražen Mitović, Marko, Jelena i Maja Maksimović, Marija i Nikola Stjepanović, Siniša Šaporac, Ljiljana Bijelić, Jovana Bakić, Jelena Milošević, Rada Milošević, Tamara Mladić, Slađana Pavlović. U drugoj ekipi pčelica i poletaraca „Munja“ takmičili su se: Dejan Glišić, Milan Milačak, Magdalena Lazić, Aco Božičković, Boris Višt, Jovo Đurđić, Aco Đukić, Aco Petrović, Dejan Trkulja, Jelena Mastilović, Nebojša Lazić, Drago Pejić, Aco Janković, Uroš Ristić i Boris Prešić.
Povodom 50 godišnjice izviđačkog rada, Skupština opštine Doboj dodjeljuje izviđačima Spomen plaketu. Te godine izviđači iz Doboja učestvuju i na VII Smotri Saveza izviđača Hrvatske u Fužinama i na IX Smotri Saveza izviđača Makedonije u Pehačevu.

Sa uspjehom Dejan Gusak, Slađana Kaišarević, Nemanja Martić i Nevena Radovanović završavaju Školu za vodnike, a Damjan Vuković dobija odlikovanje „Srebrni javorov list“.

U 2004. godini pored učešća na brojim takmičenjima izvan Doboja, sa uspjehom se organizuju Četvrti susreti planinki, pod pokroviterljstvom Evropskog biroa skauta. Kao nekada u godinama kada se zahvaljujući njima bezbrižnije živjelo, svi učesnici su položili cvijeće se fotografisali ispred spomenika u Parku narodnih heroja. Na četvrtom Međunarodnom kampu skauta u Mlinskoj Rijeci prednost je data mlađim izviđačima i poletarcima, a učestvovali su: Ivana Okolić, Siniša Šaporac, Đorđe Vankofen, Branka Nikić, Una Nikić, Ljiljana Bijelić, Nataša Lukić, Danijel Petković, Slađana Pavlović, Magdalena Pavlović, Marko Maksimović, Jelena Maksimović, Maja Maksimović, Željko Jošić, Borjana Nikić, Aco Đurić, Jovana Tošić, Nemanja Martić, Ninoslav Cvijanović, Dejan Gusak, Jelena Milošević, Radenka Milošević, Mladen Filipović, Dragana Lalović, Dragče Pejić, Jovana Bakić, Nastasija Marković – sa starješinom Damjanom Vukovićem Pipom. Ponovno je jedna grupa izviđača učestvovala i na jadranskim susretima izviđača.
Svih ovih godina izviđači su imali posebnu pomoć od Sindikata Opštine Doboj, čiji predsjednik Milenko Stanojević i sekretar Milenko Vidaković pomažu izviđački rad u mnogim prilikama. Interesantna je i pomoć ranijeg sekretara Opštinske organizacije Crvenog krsta Miloša Čandića jer i kada je prestao da obavlja tu dužnost, nastavio je pomagati izviđače. Zahvaljujući Mirku Stojčinoviću, Vladi Đurđeviću i Radetu Bijeliću izviđači su opremili sadašnji prostor.

Izviđačima je pomogao i i danski kontigent SFOR-a, prvi vezeni amblemi bili su njihov poklon, prevoz opreme na Prvu smotru SIRS oni su organizovali, a i kada su odlazili iz Doboja darovali su izviđače kamp-opremom.

Na posljednjoj Skupštini Odreda, u novembru 2004. godine, imenovani su
Š  t  a  b




S  a  v  j  e  t

Damjan Vuković, načelnik


Goran Tešić, starješina

Savo Jefić, pomoćnik za poletarce

Aleksandar Lalić, zamjenik starješine

Dejan Gusak, ispred mlađih izviđača

Željko Grbavac

Bratislav Kaišarević, ispred brđana

Goran Rubil

Siniša Đurić, ispred starijih izviđača

Duško Blagojević







Emsed Džinić







Dejan Dragičević, članovi

Nadzorni odbor



Ekonom

Aleksandar Jeftić



Savo Jefić

Mirko Barnjaković – Munja

Bratislav Kaišarević



Sekretar







Slađana Kaišarević

U više od 50 godina rada, obišli su dobojski izviđači gotovo sva mjesta u prethodnoj Jugoslaviji, stigli da vide Lenjingrad, Varšavu, Ženevu i Atinu, radovali se tako malim stvarima a tako vrijednim za izviđačku organizaciju.

Izviđači  se  i  dalje   okupljaju  u   svojim prostorijama,  druže  se

i  uče  novim  vještinama. 
Svaku priliku  koriste  da  izađu  u  prirodu  i  tu,  u  svom  ambijentu,

podignu  šatore,  razviju karte,  ispletu  novi  čvor 
i  novo  drugarstvo.

